
КъБР-м и Iэтащхьэ КIуэ кIуэ Казбек лэ-
жьыгъэ Iуэху кIэ хуэзащ КъБР-м щIалэгъуа-
лэм я IуэхухэмкIэ и министр Лу Азэмэт. 
КъулыкъущIэхэр теп сэ лъы хьащ «ЩIа лэ-
гъуа лэм рэ сабийхэмрэ» лъэпкъ про ек-
тыщIэм ди респуб ликэр зэрыхэтынум. 

IЭТАЩХЬЭМ иIащ иджы псту екIуэкI лэ-
жьыгъэм пы щэн зэрыхуейр, щIалэгъуа лэм 
я зэхуэсыпIэхэр, зы гъэ сапIэхэр ухуэным, 
абыхэм ядэлэжьэнухэр къе гъэ блэ гъэным 
гулъытэ зэры хуэ щIыпхъэр. Абы къищынэ-
мыщIауэ, щIалэгъуалэм я зэфIэкI, къэухь 
щыхагъа хъуэ зэIущIэхэр къызэгъэ пэщын 
зэрыхуейм и гугъу ищIащ КIуэкIуэм. Iэта-

щхьэм къыхигъэщащ ныб жьы щIэ хэм зэ-
радэлэжьэнум теухуауэ Iуэху гъэбелджыла-
хэр зэрыщыIэр, щIалэгъуалэм ядэ лэ жьэ-
фы ну цIыхухэр абы къызэрыха шэнур, центр 
щхьэхуэхэр зэраухуэнур. 

Министрым зэрыжиIамкIэ, етIанэгъэ 
иджы ри щIыналъитIым щIалэгъуалэ центр-
хэр къыщызэIуахынущ, «Iуащхьэмахуэ» щIа-
лэгъуалэ лагерыр ди республикэм щы -
зэхашэнущ. Абы дзэ-хэкупсэ гъэсэныгъэр 
ще кIуэкIынущ, Пашэ хэм я зэщIэхъееныгъэм 
хэтхэми я зыгъэпсэхупIэу щытынущ ар.

ЩIалэгъуалэ гъэсэныгъэ, егъэджэныгъэ 
Iуэхум цIыху 400 къызэщIиубыдэну хуа-
гъэфащэ. 

ЕгъэджэныгъэмкIэ XXXIII 
дунейпсо дин-жылагъуэ зэ-
хуэсым хыхьэу, Парламен-
тым иригъэгъуэкI щIына -
лъэ зэхыхьэхэм щыпащащ 
КъБР-м и Лъэпкъ музейм. 
Мы гъэм зэIущIэхэр трау-
хуащ Хэку зауэшхуэм Те-
кIуэныгъэ Иныр къызэры-
щытхьрэ илъэс 80 зэрыри-
къунумрэ абы хэтахэм я 
фэеплъыр хъумэнымрэ.

ЗЭIУЩIЭМ хэтащ КъБР-м и 
Парламентым и депутатхэр, 
къэрал, дин, жылагъуэ Iуэху-
щIапIэхэм я лIыкIуэхэр, щIа-
лэгъуалэ зэгухьэныгъэхэм, 
лъыхъуакIуэ гупхэм хэтхэр. 

КъБР-м и Лъэпкъ музейм 
щызэхуэсахэр тепсэлъыхьащ 
1941 - 1945 гъэхэм екIуэкIа 
 зауэм и фэеплъыр хъумэным 
теухуауэ республикэм щра-
гъэкIуэкI лэжьыгъэм. 

КъБР-м и Парламентым 
ЕгъэджэныгъэмкIэ, щIэны-
гъэм кIэ, физическэ щэнхаб-
зэмкIэ, спортымрэ щIалэ-
гъуалэм я IуэхухэмкIэ и коми-
тетым и унафэщI Емуз Нинэ 
жиIащ иджыблагъэ къагъэ-
щIэрэщIэжа «ЛIыхъужьхэм        
я пэшым» зэрыщызэхуэсам 
мы хьэнэшхуэ зэриIэр. 

- Тхыдэр гъэщIэгъуэнщ, 
абы узыIэпешэ. Дызытеп сэ-
лъыхьыну Iуэхугъуэри абы 
щыщщ икIи зэрыщхьэпэм 
шэч хэлъкъым. Дэ ди блэкIар 
къыд жезыIэжыфынухэм 
иджы ри дапыщIащ - Хэку за-
уэшхуэм зи гуащIэ хэзылъхьа 
ди нэхъыжьыфIхэм, адэшхуэ-
анэшхуэхэм, «зауэм и бын-
хэм». Ауэ, ди жагъуэ зэры-
хъунщи, зэманыр кIуэху, 
ахэри нэхъ мащIэ мэхъу. А 
зэпыщIэныгъэр зэпымыудын 
щхьэкIэ, абыхэм я фэеплъыр 
хъумэным делэжьын хуейщ. 
Нобэрей ди зэхуэсыр апхуэ-
дэхэм ящыщщ. СощIэж, дэри 
школым дыщыкIуэм мып хуэ-
дэу музейхэм дашэу зэры щы-
тар, тхыдэм дыщагъэгъуазэу, 
- къыхигъэщащ Емузым.

КъБР-м Лъэпкъ Iуэхухэмрэ 
жылагъуэ проектхэмкIэ и ми-
нистр КIурашын Анзор къы-
щыпсалъэм жиIащ къаIэта 
Iуэхум мыхьэнэшхуэ иIэу 
 къы зэрилъытэр. «Егъэджэ-
ныгъэмкIэ XXXIII дунейпсо 

КъБР-м Iэтащхьэ КIуэкIуэ Казбек лэжьыгъэ IуэхукIэ 
 IущIащ Федеральнэ казначействэм и управленэу Къэ-
бэрдей-Балъкъэр Республикэм щыIэм и унафэщI IутIыж 
Шумахуэ. ЗэIущIэм щытепсэлъыхьащ щIыналъэ бюд-
жетыр гъэзэщIэнымкIэ 2024 гъэм и мазипщIым къри-
кIуахэм.

ЩЭКIУЭГЪУЭМ и 1-м ирихьэлIэу бюджетым халъхьащ 
сом мелард 70,6-рэ. Ар нэгъабэ и апхуэдэ пIалъэм еплъыт-
мэ, проценти 4,2-кIэ нэхъыбэщ. Процент 12,8-кIэ нэхъыбэ 
хъуащ щIыпIэ бюджетхэм я хэхъуэр. 

Республикэм и щIыналъэхэм щагъэзэщIа лъэпкъ проект-
хэм сом меларди 6-м нэс трагъэкIуэдащ. Ар мылъкур зы-
хухахам Iэрагъэхьэн хуеям и процент 88-рэ мэхъу. Нэгъабэ 
елъытауэ а бжыгъэм процент 12-м щIигъукIэ хэхъуащ.

КIуэкIуэ Казбек лэжьыгъэ IуэхукIэ хуэзащ Шэрэдж 
 район администрацэм и Iэтащхьэ Кульбаев Алан. Ахэр 
тепсэлъыхьащ мы илъэсым щIыналъэм и социально-
экономикэ зыужьыныгъэр зыхуэдам, лъэпкъ, феде-
ральнэ проектхэмрэ программэхэмрэ зэрагъэзащIэм, 
къэкIуэнум зэфIагъэкIыну къалэнхэри яубзыхуащ.

АПХУЭДЭУ къыхагъэщащ дызытехьэ илъэсым жыла-
гъуэр тэмэму псыкIэ къызэгъэпэщыным теухуауэ ира-
гъэкIуэкI лэжьыгъэм къызэрыпащэнур - «Къарэсу - Бабу-
гент - Къэщкъэтау» псы хъумапIэщIэ ухуэнымкIэ проектыр 
гъэзэщIэн щIадзэнущ. Абы и проектыр зэхагъэуващ, «Къуа-
жэхэм сыт и лъэныкъуэкIи зегъэужьын» программэм ха-
гъэхьэну.

2023 гъэм а программэмкIэ километри 10-кIэ псыр бжьа-
мийкIэ зэрызэбграш «Сатушир - Аушыджэр» псы къы щIэ-
шыпIэр яухуащ. Аушыджэр къуажэм щыпсэу цIыху мини 
5-м щIигъум псыр тэмэму яIэрыхьэ хъуащ.

Турист зекIуапIэ нэхъыщхьэхэм ящыщ зым - Гуэл щхъуан-
тIэхэм - и щIыналъэр зэIузэпэщ щIыным адэкIи къыпащэ-
нущ.

КъищынэмыщIауэ, иджыблагъэ республикэм и Iэта-
щхьэр эфирым занщIэу кIуэуэ къыщыпсэлъам зэрызы-
хуагъэзам ипкъ иткIэ, Джэрпэджэж къуажэм дэт школым 
екIуалIэ гъуэгур зэгъэпэщыжынми хэкIыпIэхэр къыхуа-
лъыхъуэнущ. 

Къэщкъэтау и уэрам нэхъыщхьэхэр зыхуей хуэгъэ зэ ным 
пащэнущ. Мы гъэм зэрагъэпэщыжащ Уянаевым и цIэр 
зезыхьэ уэра мыр. Абы къыхэкIыу стадионым екIуалIэ гъуэ-
гум илъэсыщIэм елэжьынущ. А щIыпIэм щыIэщ курыт 
еджапIэр, спорт школыр, сабий садыр, нэгъуэщI социальнэ 
IуэхущIапIэхэр.

Ипщэ дзэ округым и зауэлIхэм дзэ Iуэху 
хэхам къахуигъэув къалэнхэр ягъэзащIэ-
кIэрэ, НАТО-м хыхьэ къэралхэм щащIа Iэ-
щэрэ зауэ Iэмэпсымэу Украинэм къы щы т-
рахахэр утыку къыщрахьа гъэлъэгъуэны-
гъэм щыIащ КъБР-м и Iэтащхьэ КIуэкIуэ 
Казбек. 

ДЫГЪЭГЪАЗЭМ и 28-м Налшык къыщызэ-
Iуаха гъэлъэгъуэныгъэм хэтащ лъэсыдзэм 
къигъэсэбэп дзэ машинэхэу М2 «Брэдли» 
(США), «Мадер» (Германие), CV90 (Швецие), 
БМП-1У (Украинэ), шэ зыпхымыкI дзэ ма -
шинэхэу М113А4, Cougar MRAP (США), 
М113G3DK (Дание), FV 103 Spartan (Инджы-
лыз), бронеавтомобилхэу Roshel (Канадэ), 
«Вартэ», «Козак-2М1», БТР-3Е1 и БТР-4Е 
 (Украинэ), гъуэгуанэ кIыхь зэпычыным хуэ-
щIа автомобиль HMMWV «Хамви» (США), ук-
раин танк Т-64БВ «Булат», къинэмыщI дзэ 
хуэIухуэщIэхэр. 

ЩIыпIэ щхьэхуэ хухахат тIасхъэщIэх Iэмэ-
псымэхэм, цIыху зэрымыс кхъухьлъатэ-ла-
гъы мыдзхэм, бийм танкхэмрэ топышэмрэ зэ-
рызыщихъумэ Iэмэпсымэхэм. 

Бийм и дзэ техникэр къазэрыIэрыхьа щIы-
кIэм тепсэлъыхьыжащ дзэ Iуэху хэхам хэтхэр. 
Урысейм щыпсэухэр а щIыпIэм щекIуэкIым 
щыгъуазэ ящIын, зыпэщIэт лъэныкъуэр зэ-
рыузэда Iэщэхэр цIыхухэм ирагъэлъагъун 
 папщIэ, пIалъэ хэхакIэ ахэр къалэхэмрэ рай-

онхэмрэ къэкIуэжат, дэтхэнэ зыми хъыбар 
щхьэхуэ игъэхьэзырауэ. 

«Мы гъэлъэгъуэныгъэр Къэбэрдей-Балъ-
къэ рым зэрыщекIуэкIым сыщогуфIыкI. Абы 
дигу къегъэкIыж ди зауэлIхэр зэрыхахуэр, 
абыхэм лIыгъэшхуэ зэрахэлъыр, псоми ди 
зэхуэдэ ТекIуэныгъэр нэхъ псынщIэу къэсын, 
ди къэралыр къахъумэн папщIэ, ахэр зыпхыкI 
гугъуехьым и инагъыр къыдгурагъаIуэ. Дзэ 
Iэмэпсымэ кхъуентхъыр урысей армэм узэ-
рытемыкIуэным иджыри зэ и щыхьэту къоув. 
Хэкум и хъумакIуэхэм фIыщIэшхуэ яхузощI. 
ТекIуэныгъэр фи Iэпэгъуу фыкъэкIуэжыну 
дыфпоплъэ! Ар Урысейм ей зэрыхъунум шэч 
хэлъкъым!» - жиIащ КIуэкIуэ Казбек, гъэлъэ-
гъуэныгъэм щытепсэлъыхьым. 

Гъэлъэгъуэныгъэр къыщызэIуаха япэ ма-
хуэм абы мин бжыгъэкIэ екIуэлIащ къалэ дэс-
хэмрэ республикэм щыхьэщIэхэмрэ. Кадет-
хэр, школакIуэхэр, студентхэр, IуэхущIапIэ зэ-
мылIэужьыгъуэхэм, къулыкъущIапIэхэм я 
 лэ жьакIуэхэр, цIыхубэ жыджэракIуэхэмрэ ту-
ристхэмрэ, дзэ Iуэху хэхам и ветеранхэмрэ 
абыхэм я унагъуэхэмрэ - цIыху куэд къызэщIи-
убыдащ хэкупсэ дауэдапщэм. Гъэлъэгъуэны-
гъэм екIуэлIахэм язщ Урысейм и ЛIыхъужь, 
Ипщэ дзэ округым и унафэщIхэм я лIыкIуэ 
 Зубахин Иван. 

«Хэкум и хъумакIуэхэм я зэфIэкIым дро-
гушхуэ» - аращ мы гъэлъэгъуэныгъэм фIа-
щар КъБР-м щыпсэухэм. 

Куэд зэхуэзышэса гъэлъэгъуэныгъэ

ЗэфIагъэкIахэми къапэщытхэми 
тепсэлъыхьащ

ЩIалэгъуалэм - гулъытэ хэха

Тхыдэр хъумэным и IуэхукIэ

дин-жылагъуэ зэхуэсым хы-
хьэу, Парламентым иригъэгъ-
уэкI щIыналъэ зэхыхьэхэр 
зэриубзыхуа щIыкIэр икъукIэ 
щхьэпэщ. Псалъэм папщIэ, 
зэIущIэм щIимыдзэ щIыкIэ, 
сэ мыбдеж, «ЛIыхъужьхэм я 
пэшым», зыщысплъыхьащи, 
Хэку зауэшхуэр зэре кIуэкIар 
къэзыгъэлъагъуэ дэф тэр хэм, 
сурэтхэм, хьэп шып хэм аргуэ-
ру зэ срагъэгуп сысащ цIыху-
бэм на сы пын шагъэшхуэ я 
щхьэм къри кIуауэ зэрыщы-
там. ТекIуэныгъэр къытхуэ-
зыхьахэр мы пэ шым ди нэгу 
къыщыщIоувэ. Хэку зауэ-
шхуэм и илъэсхэм халъхуа си 
анэм къыж раIэжауэ дызри-
гъэдаIуэу щытахэр, ди 
адэшхуэм и хъыбархэр - мис 
апхуэдэ гукъэ кIыж зимыIэ 
къэгъуэтыгъуейщи, ахэр зы-
щыдгъэгъупщэ хъунукъым, 
щIэблэм ящIэу къэдгъэхъун 
хуейщ», - жиIащ министрым.

КъБР-м и Парламентым 
ЩэнхабзэмкIэ, жылагъуэм 
зе гъэужьынымрэ хъыбаре-
гъащIэ политикэмкIэ и ко-
митетым и унафэщI Текуев 
Амырбий КъБР-м и Лъэпкъ 
музейм и унафэщI Накуэ Фе-
ликс фIыщIэ хуищIащ, зэIу-

щIэр IуэхущIапIэм щра-
гъэкIуэкIыныр къазэрыдиIы-
гъам, тхыдэм мыхьэнэшхуэ 
зиIэ и лъэхъэнэ нэхъ гугъум, 
Хэку зауэшхуэм теухуам, 
«къы щыхута фIэкIа ямыщIэу» 
я нэгу къыщIагъэувэну ап-
хуэдэ Iэмал зэрагъуэтам пап-
щIэ. Текуевыр тепсэлъы хьащ 
а илъэс гуащIэхэм и адэр тIэу 
уIэгъэ хъуауэ зэрыщытам. 
«Зы унагъуэ щыIэкъым 1941 - 
1945 гъэхэм Хэку зауэшхуэр 
зыжьэхэмыуа. ЗэрытщIэщи, 
ди къэралым и цIыхуу мелуан 
26-м щIигъу хэкIуэдащ абы. А 
зэманым ди хэкуэгъухэм къа-
лъыкъуэкIа лIыгъэр пса-
лъэкIэ къыпхуэмыIуэтэжынщ. 
Ауэ сыт щыгъуи ди цIыхубэр 
зэкъуэту, Хэкум хуэпэжу къэ-
гъуэгурыкIуащи, абыхэм я 
щапхъэрщ нобэрей щIэблэр 
зыщIэтпIыкIын хуейр. Лъаб-
жьэ зыщIым къэкIуэн зэриIэ-
нум ещхьу, блэкIар зыщыд-
мыгъэгъупщэу ипэкIэ ды-
кIуэтэн хуейщ. Зэман гугъущ 
дызыхэтыр икIи тхыдэр сыт 
хуэдэу «ткIыбжьу» щымыта-
ми, нэхъыжьхэм якIуа гъуэ-
гуанэр зыхуэдар щIэблэм ед-
гъэщIэным гугъу зыдедмы-
гъэхьу хъунукъым. Унагъуэ, 

зэрырагъэкIуэкIми, «Полк 
уахътыншэ» хэкупсэ Iуэхур 
гъэ къэс къызэ рызэрагъэпэщ 
щIыкIэми. Апхуэдэу абы 
къызэхуэсахэм ягу къигъэкIы-
жащ мы гъэм япэу «Полк 
уахътыншэр» псым тету 
зэрырагъэкIуэкIар - «Шато 
Эркен» уардэунэм и хъурея-
гъкIэ ит гуэлым кхъуа-
фэжьейхэм ису ныбжьы щIэ-
хэм я адэшхуэхэм я сурэтхэр 
Iэтауэ яIыгъыу  зэпрысыкIат. 
«Мы зэманым апхуэдизкIэ 
хъыбар нэпцIхэр куэд хъуа-
щи, ди къэрал тхыдэр хъу-
мэным дыхуэсакъын хуейщ. 
Iуэхугъуэшхуэхэр едгъэкIуэ-
кIыну ди мурадщ ТекIуэныгъэ 
Иным и илъэс 80-р щыдгъэ-
лъапIэкIэ», - къыхигъэщащ 
абы. 

Филологие щIэныгъэхэмкIэ 
доктор, профессор, Къэбэр-
дей-Балъкъэр къэрал уни-
верситетым урысыбзэмрэ 
 литературэмкIэ и кафедрэм   
и унафэщI Башиевэ Светла -
нэ къызэхуэсахэр щигъэгъуэ-
защ КъБКъУ-р къэзыухауэ, 
ще зыгъэджауэ Хэку зауэ-
шхуэм хэтахэр къыщызэщIи-
къуэжа тхылъхэм зэрелэ-
жьамрэ абы ихуахэмрэ.

Курп Ипщэ къуажэм и 
курыт еджапIэм и унафэщI 
Шэрий Раметэ тепсэлъы-
хьащ школым хэт Дзэ щIы-
хьым и музейм ныбжьыщIэ-
хэр зэ рекIуа лIэм, Москва Те-
кIуэныгъэм и музей щыIэм 
зэры дэлажьэм. Апхуэдэуи 
зэ Iу щIэм къы щыпсэлъащ 
Нал шык къалэм и курыт 
школ №5-м и уна фэщIым 
гъэсэныгъэ лэжьыгъэмкIэ и 
чэнджэщэгъу Гъут Iэсият, 
Налшык къалэм и курыт 
еджапIэ №6-м и уна фэщI Те-
куев  Аслъэн, Прохладнэ 
къа лэм Николай щихъым и 
цIэр зезыхьэ члисэм и лэ-
жьакIуэ, иерей Еремеев 
Анд рей, «Боевое братство» 
урысейпсо жылагъуэ Iуэху-
щIапIэм и Къэ бэрдей-Балъ-
къэр щIыналъэ къудамэм и 
комитетым и уна фэщI Абэ-
нокъуэ Владимир, «Кабар-
дино-Балкарская правда» га-
зетым и редактор Ды щэкI 
Альберт сымэ.

БАГЪЭТЫР  Луизэ.

щIэблэ, тхыдэ - мыхэрщ гъа-
щIэ лъапIэныгъэ нэхъыщ-
хьэхэр», - къыхигъэщащ Те-
куев Амырбий. 

Накуэ Феликс жиIащ тхы-
дэр хъумэныр музейм и къа-
лэн нэхъыщхьэу зэрыщытым 
тращIыхьу, курыт школхэм 
щIэс ныбжьыщIэхэр куэдрэ 
зэрахьэщIэр, Хэку зауэшхуэм 
и илъэсхэм теухуа дерсхэр 
нэхъ ипэкIэ лъахэхутэ пэшым 
щрагъэкIуэкIыу къызэ ре кIуэ-
кIар, иджы ЛIыхъужьхэм ху-
хаха пэшми апхуэдэхэр къы-
зэрыщызэрагъэпэщынур. 

«Урысейм и полк уахъ тын-
шэ» урысейпсо жылагъуэ хэ-
купсэ зэщIэхъееныгъэм и 
щIы налъэ къудамэм и шта-
бым и унафэщI Романовская 
Аннэ тепсэлъыхьащ КъБР-м 
Лъэпкъ Iуэхухэмрэ жылагъуэ 
проектхэмкIэ и министерст-
вэм щIыгъуу, иужьрей илъэс-
хэм ирагъэкIуэкI лэжьыгъэм. 
Ар тепсэлъыхьащ Президен-
тым и саугъэтхэр зыт фондыр 
и дэIэпыкъуэгъуу, Хэку зауэ-
шхуэмрэ ТекIуэныгъэ Инымрэ 
ятеухуа дэфтэрхэр зи лъаб-
жьэ фильмхэр зэ рагъэ хьэ-
зырми, литературэ пшыхь хэр, 
тхыдэм теухуа зэхьэзэхуэхэр 

«Урысей зэкъуэт» партыр 
къызэрызэрагъэпэщрэ 
илъэс 23-рэ зэрырикъум 
ирихьэлIэу, дыгъэгъазэм и 
1 - 10-хэм партым и къуда-
мэм и унафэщIхэу щIына-
лъэм щыIэм, УФ-м и Феде-
ральнэ Зэхуэсым и Со-
ветым хэтхэмрэ Къэрал 
 Ду мэм и депутатхэмрэ, 
 КъБР-м и Парламентымрэ 
щIыпIэ самоуправленэмкIэ 
къулыкъущIапIэхэмрэ я 
щхьэ IуэхукIэ къекIуалIэ 
цIыху хэм зыхуагъазэ. 

ДЫГЪЭГЪАЗЭМ и 2-м 
 КъБР-м и Парламентым и 
УнафэщI Егоровэ Татьянэ я 
щхьэ IуэхукIэ зыкъыхуэзы-
гъэза цIыхухэм епсэлъащ. 

Хабзэубзыху IуэхущIапIэм 
и УнафэщIым деж къэкIуащ 
республикэм и щIыпIэ куэ-
дым къикIахэр: Шэджэм, 
 Бахъсэн, Прохладнэ район-

ЛъэIу зиIэхэм щахуэзэ махуэхэр

хэм, Налшык къалэ щыщ -
хэр. ЦIыхухэр щIэупщIэрт са-
бий зеиншэхэмрэ дзэ Iуэху 
хэхам хэтхэмрэ псэупIэ зэ-
рыратыну щIыкIэм, сабий 
куэд зиIэ унагъуэхэм щIы 
Iыхьэ хухахыу унэ ящIыным-
кIэ зэрадэIэпыкъунум, «Уна-
гъуэщIэ» программэмкIэ зи 
унэхэр нэхъ ин зыщIыну хуей-
хэм хуащIэфынум. ЗэIущIа-
хэр тепсэлъыхьащ узынша-
гъэм кIэлъыплъыным, псэ-
упIэ-ком мунальнэ хозяйст-
вэм, цIыхубэр зыхуэныкъуэ 
дэIэ пыкъуныгъэ щхьэхуэхэм, 
пщIэншэу юристхэм я Iуэху-
тхьэбзэ зэраIэрыхьэну щIы-
кIэм, нэгъуэщIхэми. 

«ЦIыхухэр егъэблэгъэныр 
ди лэжьыгъэм и зы Iыхьэщ, 
ар депутатым и къалэн нэ-
хъыщхьэущ къы зэрытлъы-
тэр. Сыту жыпIэмэ, я щхьэ 
IуэхукIэ къытхуэкIуэхэм за-
хуэд гъэ зэныр цIы ху бэм я 

пащ хьэм щытхь жэ уап лы-
ны гъэщ. Дэ къыд гуроIуэ 
абы ди пщэм къы дилъхьэ 
къалэным и инагъыр икIи 
дэтхэнэ зы лъэпощхьэпоми 
хэкIыпIэ къы зэры хуэд гъуэ-
тыным иужь дитщ. Iэма-
лыншэ щыхъум деж дэ 
 щIыналъэм, къалэ хэм, къэ-
ралым и Iуэху щIа пIэ хэм за-
щыхуэдгъазэ къохъу, цIыху-
хэр зыщIэлъэ Iур яхуэт щIэн 
папщIэ. 

Нобэ я щхьэ IуэхукIэ къэ-
кIуахэм я гугъу тщIымэ, узэ-
гупсысыпхъэ куэд щыIэщ, 
республикэм дызэрыт зэ-
маным псэукIэр щефIэкIуэн 
папщIэ лэжьыгъэшхуэ зэ-
рыщызэфIагъэкIым, сабий 
куэд зэрыс унагъуэхэм зэ-
рызыщIагъакъуэм щхьэкIи 
къэмынэу. Гу лъыботэ къа-
лэми республикэми я теп-
лъэм фIы и лъэныкъуэ-         
кIэ зэрызихъуэжми. ИтIани, 
цIыху щхьэхуэхэм псэупIэ-
коммунальнэ хозяйствэм, 
узыншагъэм, сымаджэхэм 
еIэзэным епха гукъеуэхэр 
яIэщ», - жиIащ Егоровэ Та-
тьянэ. 

ЗэIущIэхэр екIуэкIыху, хаб-
зэр я тегъэщIапIэу, дэтхэнэ 
зы лъэIуми жэуап пыухыкIа 
игъуэтащ. Языныкъуэ лъэIу-
хэр асыхьэтым зэфIагъэ-
кIащ, адрейхэр щхьэж зы-
хуэгъэза IуэхущIапIэхэм ира-
гъэхьащ. Зэрызыкъыхуагъэ-
за дэтхэнэ Iуэхугъуэри Пар-
ламентым и УнафэщIым 
езым и нэIэ щIэту зэфIи-
гъэкIынущ. 

КъБР-м и Iэтащхьэ КIуэкIуэ Казбек хэ-
тащ дыгъэгъазэм и 2-м Мэзкуу щекIуэкIа 
«Къэралыр узыншагъэм зэры кIэлъып-
лъыр: нобэрэ пщэдейрэ» зыфIаща семи-
нарым. Ар иригъэкIуэкIащ УФ-м и Прави-
тельствэм и УнафэщIым и къуэдзэ Голи-
ковэ Татьянэ. 

ЗЭIУЩIЭМ щытепсэлъыхьащ «Узынша-
гъэм кIэлъыплъын», «Демографие» лъэпкъ 
проектхэр гъэзэщIа зэрыхъум, гъащIэм и 
кIыхьагъым хэхъуэн зэрыхуеймрэ цIыхухэр я 
узыншагъэм кIэлъыплъыным зэрытегъэгуш-
хуапхъэ Iэмалхэмрэ. 

Нобэрей IуэхукIэ ди къэралым ис цIыхухэр 
ику иту илъэс 61,4-кIэ мэпсэу. Президентым 
плъапIэу игъэуващ 2030 гъэ пщIондэ а бжы-
гъэр 78-м нагъэсыну. 

2023 гъэм тещIыхьауэ, Къэбэрдей-Балъ-
къэрым цIыхухэр зэрыпсэу илъэс бжыгъэр 
77,1-м нос. 

Дызэрыт илъэсым лъэпкъ проектхэм 
 республикэм щыхуаутIыпщащ сом мелуан 
611-м щIигъу. Гулъытэ нэхъыщхьэ хуащI 
 дис пансеризацэм, дохутыр кIэлъыплъыны-
гъэм, IэщIагъэлIхэр гъэхьэзырыным, Iуэху-
щIапIэхэр зэманым декIу IэмэпсымэкIэ къы-
зэгъэпэщыным, медицинэ дэIэпыкъуныгъэ 
щхьэхуэхэм зегъэужьыным, «узыхъумэ» 
Iэмэ псымэхэр къэгъэсэбэпын щIадзэным. 

Республикэ клиникэ сымаджэщым лъынт-
хуэхэм щеIэзэ и къудамэм - ангиограф, 
Лышх диспансерым - маммограф къыхуа-
щэхуащ. ЦIыхухэм япэу зызыхуагъазэ ме-
дицинэ IуэхущIапIэхэм иратащ машинэ 20, 
сом мелуан 63-м щIигъу зи уасэ Iэмэ псы-
мэхэр къыхуащэхуащ. Звезднэ жылагъуэм 
амбулаторэщIэ къыщызэIуахащ, поликлини-
ки 10 зыхуей хуагъэзащ. Земскэ програм-
мэмкIэ дохутыр 22-рэ фельдшери 4-рэ мэ-
лажьэ. УнэтIыныгъэ щхьэхуэм хурагъэджа-
уэ, IэнатIэм пэрыуващ дохутыр 31-рэ, илъэ-
сыр имыух щIыкIэ абыхэм иджыри 16 
къа хэхъуэнущ. 

«Демографие» лъэпкъ проектым ипкъ ит-
кIэ кIэлъоплъ зи ныбжь хэкIуэтахэм я узын-
шагъэм, бын ягъуэтын папщIэ медицинэ 
дэIэпыкъуныгъэ хуэныкъуэ унагъуэхэм зы-
щIагъакъуэ. ЭКО IэмалымкIэ апхуэдэ уна-
гъуэхэм сабий 90 къахэхъуащ. 

«А псори зэфIэдгъэкIам и Iыхьэ мащIэу 
аращ. ЕтIанэгъэ ди Президентым къыхилъ-
хьа «ГъащIэ кIыхь», «Узыншагъэр зэрыхъу-
мапхъэ IэмалыщIэхэр» лъэпкъ проектхэм 
дыхыхьэнущ. Абыхэм къызэщIаубыдэ цIы ху-
бэм и гъащIэмрэ и узыншагъэмрэ хъума    
хъуным хуэунэтIа Iэмал псори, ди республи-
кэр проектыщIэхэм жыджэру хэтынущ», - 
иритхащ КIуэкIуэ Казбек и телеграм-кана-
лым. 

Узыншагъэм кIэлъыплъыныр нэхъапэщ

КъБР-м и Iэтащхьэмрэ Правительствэмрэ, Парламентым я пресс-IуэхущIапIэхэм къызэратамкIэ

Дунейм
щыхъыбархэр

Унэм  зыщыгъаси,  Хасэм  яхыхьэ.
Лъэпкъ Iущыгъэ:

Зыгъэхьэзырар 
ЩХЬЭЩЭМЫЩI Изэщ.

ЗэIущIэхэр

Ахъмэт Амир Хъусен и къуэр ди 
республикэм и мызакъуэу, къэра-
лым и щIыналъэ куэдми хамэ 
къэралхэми фIыуэ къыщацIыху. Ар 
Урысей Федерацэм щIыхь зиIэ и 
тренерщ, и гъэсэнхэм яхэтщ УФ-м 
тхэквондомкIэ и чемпионхэр, дуней-
псо, европей зэхьэзэхуэхэм мызэ-
мытIэу щытекIуахэр, къыщыхэ-
жаныкIахэр. Кэнжэ къуажэм дэт 
«Пять колец» спорт академием и 
унафэщIщ.

Ахъмэтыр мы гъэм ди щIыналъэм 
щекIуэкIа щIыпIэ Парламент 
хэхыныгъэхэм щытекIуэри, депутату 
хахащ, комитетым и унафэщIым и 
 къуэдзэщ, и лэжьыгъэр нэхъыбэу 
зыхуэгъэпсари спортырщ. 

Амир иджыблагъэ зыхуэдгъазэри 
и лэжьыгъэм тедгъэпсэлъыхьащ, и 
мурадхэмкIи къыддэгуэшащ.

 
- Олимп джэгухэм хыхьэ тхэквон- 

до лIэужьыгъуэмкIэ (ВТФ) Урысей 
 Федерацэм балигъхэм я чемпиона-
ту Налшык къалэм тхьэмахуитI 
ипэкIэ щекIуэкIам къарикIуахэр 
къызэщIэткъуэжмэ, сытхэр къывэ-
хъулIа, сытми фригъэгупсыса, 
Амир?

- Илъэс псом къриубыдэу екIуэкIа 
зэхьэзэхуэхэм къарикIуахэр щызэхалъ-
хьэж зэпеуэщ УФ-м и чемпионатыр. 
Къэралым щрагъэкIуэкIхэм ящыщу 
нэхъ мыхьэнэшхуэ зиIэри нэхъ гугъу-
ри аращ. 

ЗэрыфщIэщи, спортсменхэр я ныбжь 
елъытауэ гупиплIу гуэшауэ щытщ, нэ-
гъуэщIу жыпIэмэ - дивизиониплI 
мэхъу ахэр: сабийхэр, ныбжьыщIэхэр, 
щIалэгъуалэр, балигъхэр. Я ныбжь-
хэм ятещIыхьауэ, зэхьэзэхуэхэр щхьэ-
хуэу ирагъэкIуэкI икIи абыхэм псоми 
мыхьэнэшхуэ яIэщ, сыту жы пIэмэ, са-
бий щIыкIэ щIэбдзэу спортым хуумы-
гъасэмэ, ехъулIэныгъэ къэзыхьыфы-
ну балигъхэри уиIэнукъым - псори зэ-
пыщIауэ къокIуэкI. 

УФ-м и чемпионатым илъэсищ 
 хъуауэ хъарзынэу дыхэтщ. Зы илъэси 
къанэркъым дыщэ медаль къэдмы-
хьу.

Мы гъэм ди спортсменхэр зыхэта 
зэхьэзэхуэхэмрэ чемпионатымрэ 
 къарикIуахэм сытепсэлъыхьын ипэ 
къихуэу сыхуейт фигу къэзгъэкIыжы-
ну: Урысей Федерацэм тхэквондомкIэ 
тренеру мини 7-м щIигъу иIэщ, къэра-
лым и щIыналъэхэм ящыщу 77-м а 
спорт лIэужьыгъуэм цIыхухэр щы-
хуагъасэ. Дуней псор къапщтэмэ, 
псори зэхэту цIыху мелуан 80-м              
щIигъу тхэквондом хэтщ, къэрал           
214-м я зэгухьэныгъэхэр ВТФ-м - Тхэк-
вондомкIэ дунейпсо федерацэм 
хэтщ. Ар олимпиадэм хыхьэ лIэужьы-
гъуэщ. Мис апхуэдиз къызэщIеубыдэ 
тхэквондом икIи а псори зэпэтлъытэу, 
мы гъэм дызыхэта зэIущIэхэм къа-
рикIуахэр зэхэтлъхьэжмэ, ди коман-
дэр къэралым щынэхъыфI дыдэхэм 
яхэту къыщIэкIынщ. 

Псалъэм папщIэ, Урысей Федера-
цэм пашэныгъэр къыщыхьыным 
 хуэу нэтIауэ екIуэкIа зэхьэзэхуэм, 
илъэс 12 - 14 зи ныбжьхэм я деж, 
Щоджэн Басиррэ ПщыхьэщIэ Эстел-
лэрэ япэ увыпIэхэр къыщахьащ, 
Пэфыф Эвелинэ ещанэ хъуащ. Илъэс 
15 - 17 зи ныбжьхэм я деж мы гъэм 
екIуэкIа апхуэдэ зэхьэзэхуэм ди 
 командэм япэ увыпIэр къыщихьащ. 
Мыбдежым Бицу Къантемыр, Тхьэмо-
къуэ Элинэ, Хубуловэ Анжеликэ сы-
мэ япэ, Iусен Дамир - етIуанэ, Иуан 
Дианэ - ещанэ хъуахэщ. Зи ныбжьыр 
илъэс 21-м щIимыгъуахэм я деж япэ 
увыпIэр къыщихьащ Iусен Дамир, 
Ахъмэт Дамиррэ Бицу Къантемыррэ 
етIуанэ хъуахэщ. Абы щыгъуэ фина-
лищ зы махуэм диIауэ щытащ. 

ЗэрыфщIэщи, УФ-м и мыгъэрей 
чемпионатым Бицу Къантемыр дыщэ 
медаль къыщихьащ. Ар егъэлеяуэ 
ехъулIэныгъэшхуэщ - илъэс 17 фIэкIа 
умыхъуу балигъхэм я деж къэралым 
бжьыпэр щыбубыдыныр! МащIэ 
дыдэрэщ апхуэдэу къыщыхъур, къэ-
хъуххэу щытмэ. 

Чемпионатым и дыщэ медаль къи-
хьащ Бекъул Милани. Абы и ныбжьри 
илъэс 18 хъууэ аращ, зэкIэлъыпыту 
чем пионатитIым щытекIуэни хузэ-
фIэкIащ. Багъ Идар мы гъэм ещанэ 
хъуащ. Абы и зэфIэкIхэм хуэфащэ 
пщIэ судьяхэм хуамыщIауэ къэт-
лъытэу, абыхэм тIэкIу дахуэмыарэ-
зыуэ дызэрызехьауэ щытащ. Илъэ-
сищ хъуауэ мы щIалэр УФ-м и коман-
дэ къыхэхам лъэ быдэкIэ хэтщ, къэра-
лым тIэунейрэ и чемпион хъуащ.

Абыхэм нэмыщI, зи узыншагъэм сэ-
къат иIэхэм я чемпионати Налшык 
щекIуэкIати, абы япэ увыпIэр къыщи-
хьащ Байтемиров Тимур. Мы щIалэ 
цIыкIур зеиншэу си унэ къасшэри, 
илъэсиплIкIэ си деж щыпсэууэ, 
 дгъасэурэ, Урысейм и чемпионатым 
мы гъэм щытекIуащ.

Апхуэдиз медаль зы илъэсым 
къыщIэкIащ мы ди зы спортзалым. 
УФ-м тхэквондомкIэ и федерацэм и 
тхьэмадэр ди деж къыщылъэтам 
 гулъытэшхуэ къытхуищIащ икIи къы-
джиIащ дыщэ медалхэр иужьрей 
илъэсищ-плIым зэкIэлъыкIуэу къэзыхь 
командэ дыдейм нэмыщI къэралым 
зэрыщымыIэр. Ар къызыхэкIыр, ищ-
хьэкIэ зи гугъу щысщIа гупиплIми зэ-
хуэдэу ехъулIэныгъэхэр зэрыдиIэрщ, 
гупхэм ящыщ «щыпхрыху» къэ-
мыхъуу. 

Псалъэм папщIэ, нэгъуэщI коман-
дэхэм я сабий гупым е балигъхэм 
 хъарзынэу зэхьэзэхуэм зыкъыща-
гъэлъэгъуэнкIэ хъунущ, ауэ мыдрей 
гупхэм хэтхэм ящыщу зыми ехъу-
лIэныгъэ ямыIэу къанэу. Дэ ара-
къым: дэ ди гупхэр ехъулIэныгъэншэ 
хъуркъым, икIи я ныбжь елъытауэ 
къэралым и командэ къыхэхам ди 
спортс-менхэр сыт щыгъуи хэтщ. Ар 
спортс менхэр гъэхьэзырыным хуэ-
гъэзауэ зэтедухуа лэжьэкIэм къри-
кIуэу аращ.

Ар лэжьыгъэшхуэщ, жэщи махуи 
спортсменхэм уахэтыныр, ахэр здэб-
гъэкIуэну зэхьэзэхуэхэр, зыгъэсэны-
гъэхэр зэхуэбгъэхъуныр, дэтхэнэми 
ущIэгупсысыныр. НэгъуэщIу жыпIэмэ, 
куэд пыщIащ абы. 

«Ди деж къэгъэзэжи, къэралым и 
командэ къыхэхам, я ныбжькIэ узы-
хуейр къыхэхи, я тренеру тхуэлажьэ», 
- къызжиIат Урысейм ТхэквондомкIэ 
и федерацэм и тхьэмадэм, ауэ сэ 
здакъым. Къэбэрдей-Балъкъэрым и 
цIэр фIыкIэ дгъэIуу, и щIыхьыр                 

Парламентым япэу хагъэхьа депутатхэр зыдогъэцIыху

лъагэу тIэту мыпхуэдизу зэтедгъэува 
ди командэм сыкъыщынэжмэ нэхъ 
къызощтэ. 

Пэжщ, си хэхъуэкIи си Iуэху нэхъ 
къыщикIынут абы сыкIуамэ, ауэ псо-
ри сомкIэ къэплъытэ хъунукъым. Ди 
пщIэ, ди щIыхь япэ идогъэщ, дыщалъ-
хуа, дыкъыщыхъуа щIыналъэм, хэкум 
ди сэбэп гуэр едгъэкIмэ нэхъ 
сфIэтэмэмщ. 

- Амир, бэнэкIэ спорт лIэужьы гъуэ 
псори къатщтэмэ, тхэквондом хуащI 
гулъытэкIэ адрейхэм ялъэщIыхьа?

- Тхэквондом зыхуэзыгъасэхэм я 
бжы гъэмкIэ ар псом япэ итщ, къы-
кIэ лъыкIуэр дзюдорщ. Я зэфIэкIхэм-
кIэ лъагапIэ нэхъыщхьэу къатщтэр-тIэ 
Олимп джэгухэращи, олимпиадэ 
екIуэкIам дыхэтакъым, ауэ Токио 
щызэхэтам гуп зэпеуэхэм ди къэра-
лым япэ увыпIэр тхэквондомкIэ 
 щиубыдащ: ди спортсменхэм къа-
хьащ дыщэ медалу тIу, зы дыжьын, 
зы домбеякъ. УФ-м СпортымкIэ и 
 министерствэм спорт лIэужьыгъуэхэр 
я мыхьэнэкIэ, я зэфIэкIхэмкIэ гуп-гу-
пу егуэш. Абыхэм я нэхъ лъэщ ды-
дэр класс «А»-м хэтхэрщ, къэралым 
нэхъыбэу зытригъащIэ спорт лIэу-
жьыгъуэхэрщ. Тхэквондор хохьэ абы, 
дзюдом, бэнэкIэ хуитым, алыдж-
урым бэнэкIэм я гъусэу. Абыхэм псо-
ми къэрал гулъытэ зэхуэдэу ират, 
зэщхьыркъабзэу мылъкури трагъэ-
кIуадэ. 

Дэ дыхэкупсэщи, тхэквондорами, 
дзюдорами, бэнэкIэ спорт лIэужьы-
гъуэхэрами, зыри зэхэдз дымыщIу, 
Къэбэрдей-Балъкъэрым и гъэсэну 
щытмэ, дыдощI, дыдоIэпыкъу, дызэ-
рыIыгъщ. Тренер лъэщхэр, егъэджа-
кIуэ, психолог Iэзэхэр спортсменхэм 
ядолажьэ, ауэ сэ иджыпсту зи гугъу 
сщIыр Олимп джэгухэм хыхьэ спорт 
лIэужьыгъуэхэращи, мис а плIым 
зыужьыныгъэшхуэ ягъуэтащ иужьрей 
зэманым. 

- Иджыблагъэ Албанием щекIуэкIа 
европей зэхьэзэхуэми фыкъыщыхэ-
жаныкIа си гугъэщ…

- Урысейм и командэ къыхэхам хэту 
Европэм пашэныгъэр къыщыхьыным 
хуэунэтIауэ Албанием и къалащхьэм 
щекIуэкIа зэхьэзэхуэм щыIащ ди 
спортсменитI. Ахэр Щоджэн Басиррэ 
ПщыхьэщIэ Эстеллэращ. Абыхэм 
 УФ-м пашэныгъэр къыщахьри, къэра-
лым и командэ къыхэхам хэту яшауэ 
аращ. Хъарзынэ дыдэу зыкъагъэлъэ-
гъуащ тIуми: Басир япэ, Эстеллэ - 
ещанэ увыпIэхэр илъэс 12 - 14  хъухэм 
я деж къыщахьащ. 

Зымахуэ едгъэкIуэкIа зэIущIэм 
дыщытепсэлъыхьат Урысейм и ко- 
м андэ къыхэхам къэралым гулъытэ 
хэха зэрыхуищIым. А ныбжьыщIэ 
цIыкIухэр Китайм яшэри  къашэжащ, 
абы иужькIэ, сборитIым хэтащ, адэкIэ 
Албанием кIуащ. Я  гъуэгупщIэкIи, 
щыгъынкIи, зыхуеинухэмкIи къэра-
лым псори къа хуищIащ УФ-м щы-
текIуа цIыкIухэм.

Мыдрейуэ, абы фIэкIа ныбжь зи-
мыIэ цIыкIухэм къэралым щхьэкIэ 
лъэ бакъуэшхуэхэр ячу къызолъытэ. 
Ди къэралым и щIыхьыр иIэту зэ-
хьэзэхуэм зэIущIитху щригъэкIуэкIат 
Щоджэн Басири, егъэлеяуэ дахэу, 
зэфIэкI лъагэхэр къигъэлъагъуэу 
 псоми ятекIуащ. Иджыпсту мы 
 дунейм къыщекIуэкIыр къэплъытэ- 
мэ, спортри абы хэпща хъуащ. А 
 щIалэ цIыкIур Германием, Инджы-
лызым, Украинэм, ди къэралым    
нэхъ ерууэ къыпэщIэувахэм я лIы-
кIуэхэм ятекIуащ!

Ди жагъуэ зэрыхъущи, ди ныпыр 
тIыгъыну, дызыщыщ къэралри къэ-

дгъэлъэгъуэну дыхуимыту дыщыIащ. 
Ауэ, дауэ мыхъуми, зэхьэзэхуэхэм 
кIэлъыплъа псоми ящIэ ар дэнэ 
 къикIами. ЩIалэ цIыкIур хэкупсэу 
къэхъунымкIи ар шэсыпIэщ. Абы 
 къыгуроIуэ ди къэралыр дакъузэну зэ-
рыхэтыр, и нып иIыгъыну къызэры-
паубыдыр икIи абыхэм япэщIэтын 
 папщIэ, зэIущIэм щытекIуэн зэры-
хуейр. Абы гъэсэныгъэ мыхьэнэшхуэ 
иIэщ сабийхэм я дежкIэ. 

- Япэрей зэманым елъытауэ къэ-
ралым спортым хуищI гулъытэр нэ-
хъыбэ хъуа? 

- Хэхъуауэ жысIэнкъым, ауэ нэхъы-
кIи ящIакъым. Зэхьэзэхуэхэм дыхэтщ, 
егъэджэныгъэ-зыгъэсэныгъэ зэхуэс-
хэм дызэрыкIуэу щытам хуэдэу до-
кIуэ, я фащэхэр къызэрыхуащэхуу 
щы там хуэдэу яхуапэ. Балигъхэр къэс-
щтэнщи, улахуэ хъарзынэхэр  кърат. 

Мыбдеж тIэкIу зыдгъэщIэгъуэнщи, 
дэ дгъэса спортсмену, мы залым 
къыщIэкIауэ цIыху 15 - 16-м улахуэхэр 
къахь, зыхуэныкъуэну псомкIи, пщIэ 
щIамыту, къызэрагъэпэщ, зэхьэзэхуэ-
хэм хэтын папщIэ. Шэч хэмылъу, къэ-
ралым ахэр къахуищIэн щхьэкIэ, дэри 
дадолажьэ, гъэсэныгъэ ябгъэды-
долъхьэ. 

- Ар сыт хуэдэ IэнатIэ ирехъуи, 
абы хэзыщIыкI щыпэрыхьэм деж 
Iуэхур мэкIуатэ. Уэ КъБР-м и Пар-
ламентым и депутату ухахащ, уи 
 къалэн нэхъыщхьэу щытыр уи гъа-
щIэр зэта спортым зегъэужьынырщ. 
Сыт хуэдэ гупсысэхэмрэ мурад-
хэмрэ уиIэ абы теухуауэ?

- ЦIыху губзыгъэр дэни хэзэгъэнущ 
жаIэ, ауэ зыпэрыхьа Iуэхум куууэ хэ-
зыщIыкI, абы и пIалъэ зыщIэм 
сэбэпынагъ нэхъыбэ къызэрыпыкIы-
нуми шэч хэлъкъым. Дэтхэнэ зы 
цIыхури езыр зыхуэхьэзыр, и щIэны-
гъэкIэ зыхуэIэрыхуэ и IэнатIэ пэры-
тыжын хуейщ, профессионал жы-
хуаIэм хуэдэу щыту. Дунейм и  пIалъэр 
къыдгурыIуэу дыщытщ дэтхэнэ зы - 
ри, ауэ зы IуэхугъуэхэмкIэ дылъэщу, 
адрейхэм зэрыхэтщIыкIыр нэхъ ма-
щIэу.

Сэ спортым сыхэтщи, мис иджып-
сту къедбжэкIа ди ехъулIэныгъэ 
 къомыр езыр-езыру къызэрымыкIуар 
сощIэ. Сэ спортым сыхэлэжьыхьыну 
щIысфIэфIыр медалхэмрэ щIыхь 
тхылъхэмрэ къы зэ рыщытхь, абы ди 
пщIэр зэриIэт къудейркъым. Мыр 
цIыхум и гъэсэныгъэм, абы и гъащIэр 
зэрыхъунум, и дуней тетыкIэм ды-
хэлэжьыхьу аращи, узэ щIакIуэ жы-
хуаIэм хуэдэу сыщытыну сфIэфIщ. 

Ди гъэсэнхэм дапхуэдиз яхэт цIыху 
хъарзынэхэр къахэкIауэ - хэт дзэ Iуэху 
хэхам щыIэщ, медалхэр къратауэ, 
хэти хабзэхъумэхэм яхэтщ, меди-
цинэм, егъэджэныгъэм, нэгъуэщI Iэ-
натIэхэм щолажьэ. Ахэр псори къыз-
рикIуар мыбы щагъуэта гъэсэны-
гъэмрэ спортым зэрипсыхьамрэщ. 

Мис апхуэдэу дылажьэурэ ди рес-
публикэм и Iэтащхьэ КIуэкIуэ Казбек 
пщIэ къытхуищIу, гу къытлъитэурэ мы 
спорткомплекситIыр мыбы щыду-
хуащ, къэрал дэIэпыкъуныгъэ хэмы-
ту. Аращ зи жэрдэмыр парламент 
хэхыныгъэхэм сызэрыхэтари.

Пэжыр жысIэнщи, апхуэдэ гугъэхэр 
сиIакъым, ауэ нэхъапэIуэкIи куэдым 
къызаIуэкIат цIыхубэм я лIыкIуэу сы-
лэжьэну схуэфащэу. «Хэхыныгъэхэм 
хыхьэ закъуэ, уэ щхьэкIэ дэнэ дежи 
Iэ щытIэтынущ», - къызжаIэрт. Мис 
ар япэ дыдэ изгъэщхэм ящыщщ: 
цIыхум пщIэ яхуэпщIу, уэри дзыхь 
къыпхуащIу гупым уахэтыныр. Ар 
псом нэхърэ нэхъ лъапIэщ. Апхуэдэу-
рэ Iуэхур къекIуэкIащ, депутату сы-
хаха нэужь, спортырат сызыхэтри, си 
лэжьыгъэр абы ирапхащ. 

Сэ схузэфIэкIыу, республикэм спор-
тым зыщегъэужьыным щхьэкIэ зыри 
къэзгъэнэнукъым. Хьэуэ, спортыр и 
пIэм иту, мыкIуатэу къэнауэ аракъым. 
Лэжьыгъэ хъарзынэхэри щокIуэкIри, 
сэ нэхърэ нэхъыфIу хэзыщIыкI цIыху 
куэди хэтщ, ауэ сэри къыслъысу, си 
сэбэпынагъ гуэр езгъэкIыну, щIэуэ 
зыгуэрхэр хэслъхьэн мурадхэр сиIэу 
аращ.

- Псалъэм къыдэкIуэу, «Пять ко-
лец» спорт академием щевгъэкIуэкI 
лэжьыгъэшхуэхэм я гугъу уэз-
гъэщIынут. Сыт хуэдэ ухуэныгъэхэр 
дэтыну, псори зэфIэкIа иужькIи сыт 
хуэдэ теплъэ игъуэтыну?

- Ари къыхэзгъэщыну сыхуейт: 
 Къаздэхъу Альберт и гъусэу къет-
щIэкIыу аращ мы комплекс къо -
мыр. Фэри зэрыфщIэщи, зэфIэкI 
зиIэ цIыхущ ар. Ди цIэкIэ республи-
кэм къыхуэнэн, цIыхухэм да-
хуэщхьэпэн, къытщIэхъуэ щIэблэм 
сэбэп дахуэ хъун гупсысэхэр диIэу 

яужь дихьауэ аращ мыбы. 
ХэIущIыIу имыщI щхьэкIэ, Альберт 

цIыху куэдым сэбэп яхуохъу, 
спортсменхэри яхэту. Ауэ мы иджып-
сту къетхьэжьауэ республикэм тыгъэ 
хуэтщIыр Iуэху инщ. Ухуэныгъэм 
къэралым и мылъку хэлъкъым, дэ 
езым ди къарукIэ тщIыуэ аращ. Са-
бийхэр мыхъу мыщIагъэхэм да-
мыхьэхын папщIэ мыбы къетшалIэу 
щыдгъэсэну, сэбэп дахуэхъуну - мис 
апхуэдэ мурадхэм къыхэкIащ мыр. 

Академием и гугъу тщIымэ, про-
фессиональнэ спортым хуэщIауэ, 
 къатихыу зэтету хьэщIэщ дэтщ, тхэк-
вондом щхьэкIэ алэрыбгъуу 12, бэнэ-
кIэ лIэужьыгъуэхэм щхьэкIэ - 9 зэ-
рыхуэн спортзалышхуэ духуащ. 
Еджэныгъэ-зыгъэсэныгъэ зэхуэсхэр 
щедгъэкIуэкIынущ, къэралым и 
 командэ къыхэхахэр къедгъэбла-
гъэурэ, абыхэм ди республикэм и са-
бийхэр, спортсменхэр яхэдгъэувэурэ 
я гъусэу зедгъэгъэсэнущ. Абы зэ-
рыщыIэ зэманым я шхынми хьэ-
щIэщми щхьэкIэ пщIэ щIамыту. Ауэ 
нэхъыщхьэжращи, ди сабийхэм Iэмал 
яIэнущ къэралым и спортсмен нэхъ 
лъэщхэм я гъусэу загъэсэну, заужьы-
ну. 

Налшык къалэм дэт «Гладиатор» 
спорт комплексми егъэлеяуэ Iуэху-
гъуэшхуэхэр щрагъэкIуэкI, респуб-
ликэм СпортымкIэ и министерствэ- 
ми лэжьыгъэшхуэ ещIэ, ауэ дэ едгъэ-
жьа мы ухуэныгъэхэр зэфIэкIыу щыт-
мэ, республикэм и хэхъуэхэр нэхъри 
игъэбэгъуэнущ. Дунейпсо егъэджэны-
гъэ-зыгъэсэныгъэ зэхуэсхэри мыбы 
щедгъэкIуэкIыну ди плъапIэщ.

А псом нэмыщI, спортым пыщIауэ 
лэжьэну иджырей медицинэ центр 
дыдощIыхь академием, спорт меди-
цинэ жыхуаIэм хуэдэу, езым и фар-
макологие иIэжу. Спортсменхэм я 
узын  шагъэр тхъумэн, абы дыкIэ лъып-
лъын щхьэкIэщ ар щIэтщIыр. Хэти 
ещIэ профессиональнэ спортсме-
ным и узыншагъэм лейуэ къытехьэр 
зыхуэдизыр. 

А Iуэхугъуэми Альбертрэ сэрэ де-
гупсысауэ яужь дихьащ. Спортсме-
ныр къэдгъэсэбэпрэ дутIыпщыж мы-
хъуу, и узыншагъэм дыкIэлъыплъу, 
сэ бэп дыхуэхъуу къару едгъэгъуэ-
тыжын щхьэкIэщ медицинэ центрыр 
къыщIедгъэжьар. Абы щIэтыну ме-
дицинэ Iэмэпсы мэхэр Германием 
 къредгъэшащ икIи нэхъыфI дыдэхэм 
ящыщщ. 

Апхуэдэуи мыбы пэшищ щытщIащ, 
Iэхуитлъэхуит хъужауэ, гимнастикэм-
кIэ, бэнэкIэ лIэужьыгъуэхэмкIэ, бок-
сымкIэ щхьэхуэу зыщагъэсэн хуэдэу.

- Сэ сызэрыщыгъуазэмкIэ, сабий-
хэм я адэ-анэхэм я гъусэу зыща-
гъэпсэхун, я нэгу зыщрагъэужьын, 
щыджэгун щIыпIэхэри мы пщIан-
тIэм щывухуэн мурадхэри щыIэщ. 

- Апхуэдэ гугъэхэри диIэщ. Спортым 
зыхуагъасэ къудейкIэ Iуэхур зэ фIэ-
мыкIыу, сабийм и гур щигъэтIылъын 
щIыпIэ гуэрхэри иIэн хуейщ. Армыра-
мэ, ныбжьыщIэхэм я гур спортым 
бгъэдэкIынущ. Апхуэдэу къэмыхъун 
папщIэ ахэр дэзыхьэхын гуэрхэр 
 къахузэгъэпэщын хуейщ.

Мыбдежми нэгъуэщI Iуэхугъуэхэри 
абы кърокIуэ, нэхъ мыхьэнэ иныж 
зиIэ къалэнхэр къэуву – ахэр уэрам-
хэм къыщыхъу Iуэхугъуэ мыщ-
хьэпэхэм, наркотикхэм щIэблэр щы-
хъумэнырщ, гъэсэныгъэ тэмэм яхэлъ-
хьэнырщ, лъэпкъ зэныбжьэгъугъэр 
гъэбыдэнырщ. 

- Мыпхуэдэ гупсыси щыIэщ: ди 
тренерхэр нэгъуэщI щIыпIэхэм вгъа-
кIуэу я IэщIагъэм хевгъэгъахъуэу, 
е тренер Iэзэхэр къевгъэблагъэу 
фхузэтеухуамэ, фIы гуэрхэр абыи 
кърикIуэнтэкъэ?

- Апхуэдэ гугъэхэри щыIэщ икIи, 
Тхьэм жиIэмэ, абыи дыхунэсынщ. 
ЗэрыгурыIуэгъуэщи, спортсменыр 
лъэрызехьэ хъун щхьэкIэ гъэсакIуэ 
 Iэзи иIэн хуейщ. Ухуейми дыщэ унэ 
щыухуэ мыбдеж, спортзалхэр                    
ды щэпскIэ къигъэжыкI - тренер нэс 
щы мыIэмэ, псори къэнэжауэ                   
аращ. 

ЩIыунэхэм щыщIэздзащ сэ сабий-
хэр згъэсэн. Унащхьэм уэшхыр къып-
хыжу, уэздыгъэр нэхъыбэм щы-
мыблэу, щIымахуэм жьыуейр щызэ-
прихуу. Зэм зыр зэзгъэпэщыжым, зэм 
етIуанэр зыхуей хуэзгъазэурэ екIуэ-
кIащ. Абы щыгъуэми, УФ-м пашэныгъэр 
къыщызыхьа спортсмени сиIэ хъуат. 

Тренерым щIэныгъэ бгъэдэлъу, 
психолог Iэзэу, сабийм и гум щыщIэр 
къыхуэщIэу щытын хуейщ. ЕтIысэхыпIэ 
имыIэуи мылажьэу хъунукъым. 

- Амир, илъэс 15-м нэблэгъащ тре-
неру узэрылажьэри, а пIалъэм 
 къриубыдэу пхузэфIэкIамкIэ уарэзы 
хьэмэрэ иджыри зыгуэрхэр схуэщIэ-
ну щытат жыпIэрэ?

- Сыт сымыщIами, етIуанэу абы 
къы тезгъэзэжыну е срикIуэжыну 
сфIэфI къым. Ауэ а пIалъэм къриубы-
дэу лэжьыгъэшхуэ едгъэкIуэкIащ. 
Псалъэм папщIэ, 2010 - 2012 гъэхэм, 
 зэхьэзэхуэхэм япэу дыкIуэн щыщIэ-
ддзам, ди хьэрхуэрэгъухэм Къэбэр-
дей-Балъкъэрым и спортсменхэр 
яхуэзамэ, гуфIэу щытащ - тыншу 
 датекIуэнущ, жыхуаIэу. Мыхьэнэ 
 къыдатыртэкъым икIи зыуи дыкъра-
дзэртэкъым япэ илъэсхэм. 

Си гур ныкъуэт пщIэ къызэрыт-
хуамыщIым щхьэкIэ икIи мурад бы-
дэ сщIат: зэгуэр дэри лъэ быдэкIэ 
дыувынщ, ди зэфIэкIри едгъэлъа-
гъунщ, ди деж сборхэм къэкIуэну 
къэлъаIуэуи тщIынщ, жысIэуи, 
Алыхьым и шыкуркIэ, нобэ сызы-
тепсэлъыхьа къомыр абы къыдэ-
кIуауэ аращ. 

Епсэлъар
ХЬЭЩЫКЪУЕЙ  Олегщ. 

       Ди республикэм
хуэлэжьэнырщ япэ изгъэщыр

АХЪМЭТ Амир:

Ди цIыхухэр 
нэхъыбэу здэкIуэ 

къэралхэр

2024 гъэм Урысейм и 
цIыхухэм щIымахуэ зы-
гъэпсэхугъуэхэр щагъэкIуэ-
ну нэхъыбэрэ къыхахар Ки-
тайрщ. Нэгъабэ и апхуэдэ 
пIалъэм ебгъапщэмэ, мы 
гъэм а къэралым кIуахэм я 
бжыгъэр хуэдиплIкIэ нэ-
хъыбэ хъуащ. 

Къэпщытэныгъэхэр езы-
гъэкIуэкIа IэщIагъэлIхэм 
къызэрагъэлъагъуэмкIэ, ап-
хуэдэ щIэупщIэр къызыхэ-
кIар кхъухьлъатэ зэхъуэкI 
умыщIу Урысейм и щIыналъэ 
зэмылIэужьыгъуэхэм уикIыу 
Китайм укIуэф зэрыхъуарщ. 
ЦIыху нэхъыбэ здэкIуэр Пе-
кинщ, ар ягу зэрырихьым и 
щыхьэтщ а къалэм мазэм 
нэблагъэкIэ зэрызыщаIэ-
жьэр.

Апхуэдэу щIэупщIэ зиIэхэм 
ящыщщ Ипщэ-КъухьэпIэ 
Азием и къэралхэри. Вьетна-
мым кIуэхэм я бжыгъэм хуэ-
дищкIэ, Таиландымрэ Ин-
донезиемрэ къыхэзыххэр 
 хуэдитIкIэ нэхъыбэ хъуащ. 
Хьэрып Эмират Зэгуэтхэм 
сытым дежи цIыхушхуэ кIуэ-
уэ щытащ, иджыри къахэ-
хъуащ а къэралым зыщызы-
гъэпсэхуну зыфIэфIхэм. 

Налшык къалэ КурортхэмкIэ и уар-
дэунэм щекIуэкIа зэхыхьэу «Лъэпкъхэм 
ижькIэрэ къадекIуэкI хабзэ-бзыпхъэхэр 
шэсыпIэщ цIыхухэм я зэхуаку зэхэтыкIэ 
дахэ дэгъэлъынымкIи псэкупсэ-гъэсэны-
гъэ егъэгъуэтынымкIи» зыфIащам хэтащ 
щIалэгъуалэ зэгухьэныгъэхэм, КъБР-м и 
Парламентым, республикэм и къалэхэмрэ 
къуажэхэмрэ я лIыкIуэхэр, щIыналъэм зи 
цIэр фIыкIэ щыIуа щIэныгъэлIхэр, дин зэ-
мылIэужьыгъуэхэм я лэжьакIуэхэр. 

ЗЭХЫХЬЭМ ирагъэблэгъащ еджапIэ нэ-
хъыщхьэхэмрэ жылагъуэ зэгухьэныгъэхэм -
рэ я унафэщIхэр, республикэм и Жылагъуэ 
палатэм хэтхэр. 

Зэхуэсым щытепсэлъыхьащ лъэпкъхэм 
ижькIэрэ къадекIуэкI хабзэ-бзыпхъэ зэ-
кIужхэр щIыналъэм къыщыгъэщIэ рэ щIэ-
жынымрэ жылагъуэ зэгурыIуэныгъэм лъаб-
жьэ хуэхъу хуэмэбжьымэхэм зыщегъэуб-
гъунымкIэ властым и къудамэхэм, лъэпкъ-
щэнхабзэ, дин зэгухьэныгъэхэм хэтхэм 
ягъэзащIэ лэжьыгъэр зыхуэдэм. 

ЗэIущIэр иригъэкIуэкIащ КъБР-м лъэпкъ 
Iуэхухэмрэ жылагъуэ проектхэмкIэ и минис-
терствэм деж щыIэ Жылагъуэ советым и 
тхьэмадэ, республикэм егъэджэныгъэмрэ 
щIэныгъэмкIэ и министерствэм Егъэджа-
кIуэхэм я Iэзагъэм зэпымыууэ щыхагъахъуэ 
и центрым и унафэщI Къэжэр Артур.

- Ди къэралым иужьрей илъэсхэм гулъытэ 
хэха зыхуищIхэм ящыщщ лъэпкъхэм лIэ-
щIыгъуэкIэрэ къадекIуэкI хабзэ-бзыпхъэхэр 
хъумэныр. Псоми дощIэ УФ-р лъэпкъыбэ 
къэралыгъуэу зэрыщытыр. Ди республикэ ри 
аращ, щIыналъэм исщ лъэпкъ куэдым къа-
хэкIа. ЩIыпIэдэлъху адыгэхэмрэ балъкъэр-
хэмрэ, дызэрыщыгъуазэщи, ижькIэрэ къа-
догъуэгурыкIуэ «Адыгэ хабзэ», «Тау адет» 
жыхуаIэхэр. ТIуми къагъэлъагъуэр ди цIыху-
хэм ижькIэрэ зэрахьа зэхэтыкIэ къекIухэрщ. 
ЗэрыгурыIуэгъуэщи, лъэпкъ зэмылIэужьы-
гъуэхэм къахэкIахэр, зым и фIыр адрейм 
 зыхилъхьэу, абыхэмкIи зэдохъуажэ. ЩIэны-
гъэлIхэм зэрыжаIэмкIэ, бзэрэ щэнхабзэрэ 
зыбгъэдэмылъыж лъэпкъыр лъэпкъыж-
къым. Иужьрей зэманым псори нэхъ ды-
зыгъэгузавэхэм ящыщщ дызыхуэхамэ 
хуэмэбжьымэхэр кIуэ пэтми нэхъ гъунэгъу 
къызэрытхуэхъур, - жиIащ Къэжэрым.

КъБР-м и Правительствэм и УнафэщIым 
и къуэдзэ Къуэшырокъуэ Залым УФ-м и 
Президентым и унафэм щыщу ди респуб-
ликэм ехьэлIам убгъуауэ тепсэлъыхьащ. 

- Псом япэу фIыщIэ фхузощI мы Iуэхум 
дытевгъэпсэлъыхьыну зэIущIэ къызэры-
зэвгъэпэщам папщIэ! УФ-м и Президентым 
2022 гъэм щэкIуэгъуэм и 9-м къыдигъэкIа 
«Урысейм щыпсэухэм ижькIэрэ къадекIуэкI 
хабзэ-бзыпхъэ дахэхэр хъумэнымрэ щIэ-
гъэбыдэнымкIэ къэрал политикэм и лъаб-
жьэ» унафэр (№809) ящыщщ Хэкум и 
лъэпкъ-къэрал ухуэкIэр зэтезыIыгъэхэм. 

СССР-р лъэлъэжу УФ-р щхьэхуэ зэрыхъу-
рэ, ди цIыхубэр гугъу нэхъ езыгъэхьа Iуэху-
гъуищым хабжэ, псом япэрауэ, лIэщIыгъуэ 
блэкIам и 90 гъэхэм къэралым и экономи-
кэр къэтIэсхъауэ зэрыщытар. Абдежыр и 
щIэдзапIэщ лъэпкъ щэнхабзэхэм пщIэ щы-
хуамыщIыж, къыщрамыдзэж лъэхъэнэм. 
ЦIыхухэм я нэхъыбэм я унагъуэр, я щхьэр 
зэрапIыжын мылъку къызэралэжьын Iуэху 
щызэрахуэм, хабзэ-зэхэтыкIэ дахэу алъан-
дэрэ я зэхуаку дэлъахэм емылIэлIэж хъуат. 

Лъабжьэ куу зиIэу къыддэгъуэгурыкIуа 
зэхэтыкIэ къекIум зэран хуэхъу удын етIуа-
нэу къытхущIэкIащ КъухьэпIэр зэсэжа 
 хьэл-щэн мыхъумыщIэу дызыхуэхамэхэр ди 
къэралымкIи къэкIуатэу щыщIидзар, теле-
виденэм псэгъэджылрэ гъэпцIагъэкIэ, еруу-
гъэрэ щхьэ хуещагъэкIэ гъэнщIа нэтынхэр 
увыIэгъуэ ямыIэу къату, а псоми ди цIыхухэм 

щапхъэ трах щыхъуар. 
Ещанэ удыныр, ди жагъуэ зэрыхъунщи, но-

би щыхьэт дызытехъуэрщ. Ар сыт жыфIэмэ, 
цIыхухэм диныр къызэрырагъэщтэж щIы -
кIэр ди лъэпкъхэм я зэхэтыкIэ дахэм 
темыхуэу, уеблэмэ, дыдейр IэщIыб зэры-
дагъэ щIыным тракъузэу, абы ипIэкIэ ды-
зэмыса, дызыхуэхамэхэр жылагъуэм, псом 
хуэмыдэжу щIалэгъуалэм, хапщэну зэрыху-
щIэкъурщ. 

КъинэмыщIауэ. Илъэс зыбжанэ хъуауэ дэ 
гу лъыдотэ лъэпкъхэм ди блэкIам, дызи-
щIысым хуэгъэзауэ иризэдауэ куэд Интер-
нетым зэрисми. Абы щыгъуи тхыдэмкIэ ака-
демие щIэныгъэ зиIэхэм ятххэр къызэры-
радзэ щымыIэу, дэфтэрхэр щIэгъэкъуэн 
зыхуамыщIу. Псэлъэгъум пщIэи нэмыси 
щыхуамыщI, уеблэмэ щагъэикIэ, щагъэпуд 
зэныкъуэкъу лейм нэхъри зэрызиубгъур 
апхуэдизу нэрылъагъущи, а зэхущытыкIэм 
жылагъуэр зэщигъэIеинкIэ шынагъуэщ. 

Дэ, республикэм щыпсэухэр, сыт хуэдэ 
лъэпкъ дыкъыхэмыкIами, дызэзышэлIэжыр 
цIыхугъэ дахэрщ, зэхэтыкIэ къабзэрщ. Абы 
и лъэныкъуэкIэ иджыри къытхуэнауэ зым 
 адрейм щапхъэ зытетхыфын ди куэдщ. Мис 
абыхэм щIэх-щIэхыурэ дытепсэлъыхьу, щIа-
лэгъуалэм гу лъедгъатэу дыкъекIуэкIып-
хъэщ. Ар шэч къызытедмыхьэжынщ, - жиIащ 
Къуэшырокъуэм. 

АдэкIэ псалъэ иратащ УФ-м и Президен-
тым Лъэпкъ зэхущытыкIэхэм хухахауэ дэ-
лажьэ Советым хэт, Дунейпсо Адыгэ Хасэм 
и тхьэмадэ Сэхъурокъуэ Хьэутий. 

- Мыбдежым къызэрыщыхагъэщауэ, лIэ-
щIыгъуэкIэрэ зэтеува ди зэхущытыкIэ дахэу 
пэжыгъэр, гущIэгъур, гуапагъэр япэ изыгъэ-
щу щытахэм я мыхьэнэр ди нобэми къып-
хуэмылъытэн хуэдизщ. Апхуэдэ зэбгъэ дэ-
тыкIэу ижькIэрэ лъэпкъхэм къадэгъуэгу-
рыкIуар ди нобэрей цIыхухэр зэшэлIэнымкIи 
зэрыщхьэпэр къэрал утыкуми щыжаIэ 
зэрыщыхъуам и щыхьэтщ УФ-м и Президен-
тым Iэ зыщIидза унафэр. Абы къыхэкIыуи 
шэч къызытедмыхьэнщ, къалэдэси къуа-
жэдэси ирехъу, дин зэтемыхуэ зезыхьэу 
лъэпкъ зэмылIэужьыгъуэхэм къахэкIахэм я 
зэхуаку зэхэщIыкIрэ шыIэныгъэрэ дэгъэ-
лъыным телажьэ гъэсэныгъэ тэмэм щIэб-
лэм сытым дежи дегъэкIуэкIын зэрыхуейм. 
Ауэ щыхъукIи, щIалэгъуалэр зэпIэзэрыты-
гъэм къыхуезыджэ гъэсыныгъэ егъэ кIуэ-
кIынымкIи республикэм цIыхуу исым зэху-
щытыкIэ къекIу я зэхуаку дэлъынымкIи дя-
пэкIи тегъэщIапIэщ «Адыгэ хабзэ», «Тау 
адет» жыхуэтIэхэр. А тIуми джэлэс яхуэ хъуар 
пэжыгъэрэ щыпкъагъэрэ зи тепщэ лъэпкъ 
щэнхабзэм и лъабжьэрщ, нэхъыжьхэм пщIэ 
хуащIу зэрыщытарщ, - жиIащ Сэхъурокъуэм. 

ЗэIущIэм я Iуэху еплъыкIэр щыжаIащ  УФ-м 
Лъэпкъ IуэхухэмкIэ и федеральнэ агент-
ствэм и щIыналъэ зэхуаку IуэхущIапIэм и 
 къудамэу Кавказ Ищхъэрэ федеральнэ 
 щIыналъэр, Кърым Республикэмрэ Севас-
тополь къалэмрэ къызэщIэзыубыдэм и 
унафэщI Лукьянов Сергей, Къэбэрдей-Балъ-
къэрым и Жылагъуэ палатэм и тхьэмадэ 
Берд Хьэзрэталий, КъБР-м и Парламентым 
егъэджэныгъэмкIэ, щIэныгъэмрэ щIалэгъуа-
лэ IуэхухэмкIэ и комитетым и унафэщI Емуз 
Нинэ сымэ, нэгъуэщIхэми. 

Зэхуэсахэм, зэхыхьэм щыжаIам ипкъ ит-
кIэ, чэнджэщ ират щIыкIэу, зыхуагъазэ,        
УФ-м и Президентым 2022 гъэм щэкIуэ гъуэм 
и 9-м къыдигъэкIа «Урысейм щыпсэухэм 
ижькIэрэ къадекIуэкI хабзэ-бзыпхъэ дахэхэр 
хъумэнымрэ щIэгъэбыдэнымкIэ къэрал по-
литикэм и лъабжьэ» унафэр я тегъэщIапIэу, 
къытщIэхъуэ щIэблэм гъэсэныгъэ тэмэм 
 ябгъэдэлъхьэнымкIэ ирагъэкIуэкI лэжьы-
гъэм, IэмалыщIэхэм тету, адэкIи пащэну. 

КЪУМАХУЭ  Аслъэн.

Хабзэр убзэркъым

Дыгъэгъазэм и 3,
гъубж

Ныкъуэдыкъуэхэм я ду-
нейпсо махуэщ

Компьютер графикым и 
дунейпсо махуэщ

Пестицидхэр къагъэсэбэ-
пу мыдэным и дунейпсо ма-
хуэщ

Урысей Федерацэм ща-
гъэлъапIэ Юристым и ма-
хуэр

Зи Хэкур зыхъумэжурэ хэ-
кIуэда Сэлэт МыцIыхум и 
махуэщ

1933 гъэм къалъхуащ гео-
графие щIэныгъэхэмкIэ док-
тор, Дамаск къэрал универ-
ситетым и профессор Абдул-
Сэлам Адыл. 

1956 гъэм къалъхуащ Ис-
тамбыл щыпсэу уэрэдус, 
уэрэджыIакIуэ, КъБР-м щэн-
хабзэмкIэ щIыхь зиIэ и 
лэжьакIуэ Къущхьэ Догъэн.

1958 гъэм къалъхуащ теле-
журналист, КъБР-м и Къэрал 
саугъэтыр зрата Токъмакъ 
Светланэ.

1970 гъэм къалъхуащ фи-
лософие щIэныгъэхэмкIэ 
доктор, экономикэмрэ уп-
равленэмкIэ институту 
 Псы хуабэ дэтым и профес-
сор КъуэщIысокъуэ Заур-
бэч.

Дунейм и щытыкIэнур
«pogoda.yandex.ru» сайтым 

зэритымкIэ, республикэм 
уфауэ щыщытынущ. Махуэм 
хуабэр 1 градус, жэщым 
щIыIэр 1 градус щыхъунущ. 

Дыгъэгъазэм и 4,
бэрэжьей

Информатикэм и махуэщ
1707 гъэм Урысейм щыяпэу 

Москва къыщызэIуахащ 
узыншагъэм щыкIэлъыплъ 
къэрал IуэхущIапIэ (иджып-
сту ар Бурденкэ Н. Н. и цIэр 
зезыхьэ дзэ клиникэ сыма-
джэщ нэхъыщхьэщ).

1946 гъэм Москва щызэпкъ-
ралъхьащ «Москвич-400» 
лIэужьыгъуэм и япэ автомо-
билыр.

1907 гъэм къалъхуащ 
 КъБАССР-м щIыхь зиIэ и ар-
тист Ало ЛутIэ.

1927 гъэм къалъхуащ ады-
гей усакIуэ, тхакIуэ, драма-
тург Тхьэркъуахъуэ Мэжид.

Дунейм и щытыкIэнур
«pogoda.yandex.ru» сайтым 

зэритымкIэ, республикэм 
уфауэ щыщытынущ. Махуэм 
хуабэр градус 1 - 2, жэщым 
щIыIэр градуси 2 щыхъу-
нущ.



№145 (24.739) 2024 ГЪЭМ  ДЫГЪЭГЪАЗЭМ И  3 3

Налшык дэт Лъэпкъ музейм, дзэ щIы-
хьым и пэшым, щекIуэкIащ «Нет уз свя-
тее товарищества» тхылъым теухуа зэIу-
щIэ. Абы щызэхуэхьэсащ Украинэм 
щекIуэкI дзэ Iуэху хэхам хэтахэм, абы хэ-
кIуэдахэм я унагъуэхэм я гукъэкIыжхэр. 

IУЭХУР къызэригъэпэщащ «Хэкум и 
къыщхьэщыжакIуэхэр» фондым и Къэбэр-
дей-Балъкъэр къудамэм. Фондым тхылъыр 
къыдигъэкIащ тхакIуэ Прилепин Захар и 
редакцэм щIэту. Мыр СВО-м теухуа рас-
сказхэр зэрыт етIуанэ тхылъщ. Япэрейм, 
««Жизнь за други своя» зи фIэщыгъэм, 
щытепсэлъыхьат Москва, ВДНХ-м, щекIуэ-
кIа «Россия» гъэлъэгъуэныгъэшхуэм.

«Хэкум и къыщхьэщыжакIуэхэр» фон-
дым къыдигъэкIа тхылъым ихуащ СВО-м 
теухуа рассказ 43-рэ. Ар щызэхагъэувэм, 
фондым къыхурагъэхьат дзэ Iуэху хэхам и 
ветеранхэм, СВО-м щыIэхэм я унагъуэхэм, 
абы хэкIуэдахэм я Iыхьлыхэм я хъыбару, гу-
къэкIыжу 750-м щIигъу.

- Ди фондым гулъытэ хуещI СВО-м хэт-
хэм, абы къратыкI хъыбархэр зэхуэхьэ-
сыным, тхыдэм ахэр къыхэнэным, зи псэ 
зытахэм я фэеплъыр хъумэным. Дэ 
тхылъым идгъэхуа хъыбархэр къытIэра-

гъэхьащ дзэ Iуэху хэхам и ветеранхэм, абы 
мы зэманым щыIэхэм я благъэ-Iыхьлы хэм. 
Къулыкъум пэрыту зи псэр зыта ди лIы-
хъужьхэм я фэеплъыр дохъумэ, мы зэ-
маным СВО-м и псэзэпылъхьэпIэм Iутхэм 
IуэхукIи псалъэ гуапэкIи дазэрыщIыгъур 
зыхедгъэщIэн папщIэ тлъэкI къэдгъанэ 
 хъунукъым, - жиIащ фондым и щIыналъэ 
къудамэм и унафэщIым и къуэдзэ Къу-
мыкъу Зульфия. 

Дзэ Iуэху хэхам и лIыхъужь хъыбархэм 
 къеджащ ПщыхьэщIэ Ахьмэд, Мэзло Заур-
бэч, Коваленкэ Роман сымэ. Ветеранхэр 
тепсэлъыхьащ СВО-м и хъыбархэм, къу-
лыкъу къадэзыщIахэм я лIыхъужьыгъэм, 
дзэ Iуэхум щынэхъапэу къалъытэхэм.

ТхылъыщIэм иращIэкIа зэIущIэм къра-
гъэблэгъат дзэ Iуэху хэхам хэтахэр, къулы-
къум пэрытхэм я унагъуэхэр, курыт еджа-
пIэм щIэсхэр, студентхэр, щIалэгъуалэ зэ-
гухьэныгъэхэм я лIыкIуэхэр, жылагъуэ 
лэжьакIуэхэр. 

Зи гугъу тщIы тхылъыр Iэрагъэхьащ Мэл-
бахъуэ Тимборэ и цIэр зезыхьэ Лъэпкъ биб-
лиотекэм, КъБР-м и Лъэпкъ музейм, рес-
публикэм и еджапIэ нэхъыщхьэхэм. 

ГУГЪУЭТ  Заремэ.

Шэджэм щIыналъэ администрацэм и унафэщI Борсэ 
Юрэ иджыблагъэ IущIащ дзэ Iуэху хэхам хэт, 503-нэ 
полкым и командир Бэгъуэт Къантемыр. Ахэр тепсэ-
лъыхьащ ди зауэлIхэмрэ абыхэм я унагъуэхэмрэ за-
щIэгъэкъуэнымкIэ, зыхуей-зыхуэныкъуэхэмкIэ ахэр 
къызэгъэпэщынымкIэ щыIэ Iэмалхэм.

АБЫ иужькIэ Борсэм зригъэлъэгъуащ «ПсэупIэмрэ къа-
лэ щыIэкIэмрэ» лъэпкъ пэхуэщIэм хыхьэу «Шэджэмыр 
ипэкIэ мэбакъуэ» щIыналъэ пэхуэщIэм ипкъ иткIэ Шэ-
джэм псы Iуфэм деж щрагъэкIуэкI лэжьыгъэхэр зды-
нэсар.

Мыбдежым, Къэбэрдей-Балъкъэрым и Iэтащхьэм и 
унафэкIэ, дзэ Iуэху хэхам хэтхэм я «ЩIыхьым и аллее» 
 щаухуэ. Абы хиубыдэу а щIыпIэм щагъэувынущ Хэкум и 
хъумакIуэхэм - Совет Союзым и ЛIыхъужьхэу Байсултанов 
Алимрэ Къуэныкъуей Назиррэ, дзэ Iуэху хэхам хэтхэм, за-
уэ зэпэщIэувэныгъэхэм хэкIуэдахэм зыуэ щыт я фэеплъ.

Къалэдэсхэм я кIуапIэ хъуным хуэщIауэ яухуа мы 
щIыпIэм, «ТекIуэныгъэм и Парк» зыфIащынум, хуэфащэ 
увыпIэ фэеплъым щиубыдынущ. Ар зрагъэщIынур 
 КъБР-м и цIыхубэ художник Катони Станиславщ.

Апхуэдэуи, гугъэ щыIэщ дзэ Iуэху хэхам хэт ди зауэлIхэм 
НАТО-м и Iэщэрэ техникэу щызэтракъутам, щызыIэра-
гъэхьам щыщ абдеж щагъэувыну. 

АЛБЕРДЫКЪУЭ  Iэмин.

Къэбэрдей-Балъкъэрым 
жыджэру щагъэзащIэ 
 «ГъуэгуфI шынагъуэншэ-
хэр» лъэпкъ пэхуэщIэм 
къыщыгъэлъэгъуа лэжьы-
гъэхэр. Автомобиль, цIыху 
зекIуапIэхэр къызы хуэ тын-
шэу зэгъэпэщыжыныр, 
щIэхэр ухуэныр нэхъы-
щхьэу зыхуэгъэпсауэ щы-
тыр цIыхухэм я шынагъуэн-
шагъэр гъуэгухэм къы щы-
зэгъэпэщынырщ. Абы хы-
хьэ Iуэхугъуэхэм ящыщщ 
лъэс лъагъуэхэр, гъуэгу да-
мыгъэхэр къыхэгъэщхьэ-
хукIыныр, светофорхэр 
гъэу выныр, гъуэгум къы-
ще кIуэкI хабзэхэр гъэзэ-
щIэ ным цIыхухэр хуегъэ-
сэныр, нэгъуэщIхэри. 

КЪЭДГЪЭЛЪЭГЪУЭНЩИ, 
иужьрей илъэсихым къри-
убыдэу псори зэхэту кило-
метр 375-рэ зи кIыхьагъ ав-
томобиль гъуэгухэр иджы-
рей уэздыгъэхэмкIэ къызэ-
щIагъэнэхуащ. Абы нэмыщI, 
республикэм щагъэзащIэ 
пэхуэщIэхэмрэ програм-

Щхьэхынэхэр бампIэгъуэщ: зралъэ-
фыхьу, гукъыдэмыжу, щылъу, щысу, я Iэ 
къаIэтын къехьэлъэкI нэхъей. Ахэр ягъэу-
кIытэн я гугъэу дзы фIащ е ягъэгушхуэ, зы 
хьэл-щэн ирагъэувэн мурадкIэ. Ауэ куэ-
дым ящIэркъым щхьэхыр къызыхэкIымрэ 
ар зищIысымрэ. 

ЩIЭНЫГЪЭЛIХЭМ къызэрахутамкIэ, 
щхьэ  хыр псантхуэм къефыкI щытыкIэщ икIи 
пасэрей зэманым (цIыхухэм шхэнрэ бэ-
гъуэнрэ фIэкIа нэгъуэщI Iуэху щамыIа лъэ-
хъэнэм) къэунэхуа щытыкIэщ. ЦIыхум Iуэху 
щищIэр зыгуэр щыхуэныкъуэм, а зыхуэны-
къуэр нэгъуэщI зыми къыщыхуимыщIэм 
 дежт. Iуэху ущимыIэм деж щхьэкуцIым 
 «зы щIрегъэх», зыгъэпсэху, уи къару хъумэ 
жери, Iэпкълъэпкъым унафэ хуещI. Абы 
 лъандэрэ ди щыIэкIэ-псэукIэм зихъуэжащ, 
цIыхур зыхуэныкъуэмрэ и Iуэхумрэ хэхъуэ 
зэпытщ, ауэ псантхуэм и лэжьэкIэм зыкIи 
 зихъуэжакъыми, Iэпкълъэпкъым нэхъыбэрэ 
зригъэгъэпсэхуну хущIокъу. 

Псалъэм папщIэ, сабийхэм куэд яхэтщ 
еджэну, тхэну, лэжьэну хуэмейуэ, щхьэхыу. 
Ауэ апхуэдэхэр нэжэгужэ дыдэу мэджэгу, 
дэзыхьэх Iуэхугъуэхэм яфIэфIыпсу пэрытщ. 
КъызэрыщIэкIымкIэ, апхуэдэ сабийхэм ба-
лигъхэм жаIэу куэдрэ зэхах «еджэным 
псыхэкIуадэ ищIа илъэс бжыгъэхэм», «ягу я 
псэм дэмыхьэ лэжьыгъэм гугъу зэрыра-
гъэхьым» теухуа хъыбархэр. Ауэ щыхъукIэ, 
ижь-ижьыж лъандэрэ цIыхум ифI къэзылъы-
хъуэу къыдекIуэкI псантхуэм упщIэ къегъэув: 
«Уи фейдэ щыпымылъкIэ, гугъу ущехьынукIэ 
– умыщIэ, зыгъэпсэху!». 

Ауэ щыIэщ гугъуехьышхуэ зыпылъ лэжьы-
гъэ гуэр игъэзащIэмэ абы фIыгъуэ къызэ-
рыпэкIуэнур зыщIэхэр, къызыгурыIуэхэр, ауэ 
гукъыдэж имыIэу, лэжьыгъэр щIамыдзэфу. 
Апхуэдэхэм деж цIыхур зыгуэрым щышынэу 
арауэ жаIэ психологхэм: е къемыхъулIэнкIэ, 
е намыщIысынкIэ, е я лэжьыгъэр цIыхухэм 
ягу иримыхьынкIэ. Мы щытыкIэр нэхъыбэу 
зыхуэлъэр зыми хуэмеижым хуэдэу зи гур 
зыфIэкIуэдхэрщ (депрессие зиIэхэращ). 
Апхуэдэхэм дохутыр зрагъэплъмэ, психолог 
зрагъэлэжьмэ, псори зэхуэхъужынущ. 

ЦIыхур ешами щхьэхынэ мэхъу. Ар жейкIэ 
иримыкъумэ, тэмэму мышхэмэ, кофе, тутын, 
фадэ ефэмэ, махуэм жейрэ жэщым лажьэ-

мэ и къарур щIокIри, щхьэхынэ мэхъу. Ап-
хуэдэ дуней тетыкIэм цIыхум и Iэпкълъэп-
къыр зэрылажьэмрэ и гупсысэкIэмрэ 
ехъуэж ри, ныкъуэдыкъуэ щыхъуи къыхокI. 

Психологхэм зэрыжаIэмкIэ, языныкъуэхэм 
деж щхьэхым лъабжьэ хуохъу и сабиигъуэм 
цIыхум и гур изыкъутыхьын гуэр и нэгу щIэ-
кIамэ, зэхихамэ, «пщIэр хъуркъым, уеджэф-
къым, ущIыкIафIэкъым, утеплъафIэкъым» 
жаIэурэ и жагъуэ ящIамэ. 

Иужьрей зэманым ирагъэкIуэкIа къэху-
тэныгъэхэм къагъэлъэгъуащ цIыхум лъатэ 
уз, гу уз иIэмэ, эндокриннэ системэр тэмэму 
мылажьэмэ, Iэпкълъэпкъыр махэ зэрыхъур. 
Ауэ щыхъукIэ, цIыхур лажьэурэ къыхуэнэжа 
гуащIэр щIэмыкIын, ныкъуэдыкъуэ мыхъун 
папщIэ, щхьэкуцIым «умылажьэ, щхьэх» 
жиIэурэ Iэпкълъэпкъыр къегъэдаIуэ. 

КъищынэмыщIауэ, щIэныгъэлIхэм къыха-
гъэщхьэхукI гъэм и зэманхэм елъыта щхьэ-
хыр. Псалъэм папщIэ, цIыхум витамин хури-
мыкъуу, и къарур щIэкIауэ гъатхэр къохьэ. Е, 
гъэ махуэр апхуэдизкIэ хуабэщи, зыри пхузэ-
фIэкIыркъым, уомэх. Къэхутэныгъэхэм къа-
гъэлъэгъуащ дунейр градус 23-м нэхърэ 
 нэхъ хуабэмэ, цIыхум и лэжьэкIэм проценти 
4 зэрыкIэрыхур. ЗэрыгурыIуэгъуэщи, нэхъ 
хуа бэху, а бжыгъэр нэхъри хохъуэ. Ауэ щыхъу-
кIэ, IуэхущIапIэхэм я унафэщIхэм я къа лэнщ 
цIыхур щылэжьэфын, гъэщIы IэтыIа пэш 
къыхузэрагъэпэщыну, кондиционер, жьыху 
щIагъэувэну. 

ФЫРЭ  Анфисэ.

Кавказ Ищхъэрэм и Къу-
хьэпIэ дахащэм ноби узыщ-
рихьэлIэ адыгэ лъагъуэжь-
хэмкIэ дрикIуэну, хы ФIы-
цIэ Iуфэм ухуэзышэ гъуэ-
гур къэтхутэн мурадыр 
диIэу, си адэ шыпхъум и 
 къуэ Уэлджыр Зауррэ сэрэ 
дызэхэзокIуэ.

РЫФЫБГ псыкъелъэхэм 
ухуэзышэ лъэсырызекIуэ 
лъэ мыжым уфIэкIрэ, Щхьэ-
гуащэ тIуащIэм удэту кило-
метри 2 хуэдиз удэкIуеижмэ, 
гъуэгукум телъу зы мывэжь 
урохьэлIэ. Абы цIэ зыбжанэ 
иIэщ. Адыгэхэр мывэ джейм 
ДжэгупIэжькIэ йоджэ.

Ипэхэм мы мывэм и Iэ хэ-
лъахэм шу зэпеуэ щрагъэ-
кIуэкIыу щытащ икIи зэ хьэ-
зэхуэм къыщыхэжаныкIар 
мывэ дум псом япэ дэжейрт. 
Ар къызэхъулIэр адрейхэм 
ятекIуауэ къалъытэрт. Нэ-
гъуэщI IуэрыIуатэ хъыбари 
иIэщ ДжэгупIэжьым. Абы-
хэм ящыщ зым и гугъу фхуэт-
щIынщ.

ХъунщIакIуэ гуп, гъэрхэр 
ящIыгъуу, мы щIыпIэм блэ-
кIырт. Абыхэм зы пщащэ 
цIыкIу къахэкIуэсыкIыжащ. 
Хъыджэбзым мывэм зы-
къуигъэпщкIуащ. АрщхьэкIэ 
къыкIэлъыпхъэрахэм къа-
щIащ ар абы зэрыкъуэсыр. 
Пщащэм, закъримыгъэу-
быдын щхьэкIэ, абдежым 
 гъунэгъуу блэж псышхуэм 
зыхидзащ. Псым ар итхьэла-
къым. Зы мащIэрэ ирихьэхри 
ныджэ пшахъуэм къытри-
хьащ. Абдежым псыкъелъэ 
иIэм и гъунэгъуу щыт чыцэ 
гуэрэныр гъэпщкIупIэ хуэ-
хъуащ хъыджэбз цIыкIум. И 
гур къыщызэрыгъуэтыжыху 
а щIыпIэм щыIэри, бзылъху-
гъэр я деж кIуэжащ.

Щхьэгуащэ псыхъуэм ды-
дэту адэкIэ зы километр хуэ-
диз дыдокIуей, Дахэ стани-
цэм дынэмысу ижьымкIэ 
 телъ лъэмыжым докIри, Ла-
гъуэнакъэ бгыщхьэ тафэ 
цIэрыIуэм дэкI гъуэгум дыто-
хьэ. Ар, нашэкъашэу мэ-
зылъэ джабэм здекIуэкIым, 
хуей гуэрым хуокIуэ. Абдеж 
нэгузыужьыпIэщ: Щхьэгуа-
щэ псыхъуэр уи Iэгум илъым 
хуэдэу уолъагъу, къуэм зы-
дэзыубгъуа Дахэ станицэр, 
Щхьэгуащэпсым и адрыщI-
кIэ къыщылъ мэзылъэ бгы 
екIуэкIыр, абы и щIыбагъ 
къыдэт къуршхэр - псори 
нэри псэри зыхьэхущ.

Адрей бгыхэм йопэгэкI 
дзакIэ-дзакIэу зэхэт ТхьэщIы 
Iуащхьэр. А бгы уардэр Лабэ 
ЦIыкIурэ Щхьэгуащэрэ я 
зэхуаку дэт шытхым и лъага-
пIэ нэхъ дахэхэм ящыщщ. 
 Iуащхьэм и цIэр тIууэ зэхэтщ: 
«Тхьэ»-рэ, «щIы»-уэ. Аращи, 
«Тхьэ-щIы», «Тхьэм ищI» 
мыхьэнэращ къикIыр.

Мы зи гугъу тщIы хуейм 
цIыхухэри, машинэхэри, шы-
хэри щызэхэтщ. Шыхэр уанэ-
гум ису къэзыкIухьын зы-
фIэфIхэм папщIэ мыбде-
жым щаIыгъщ. Дэ ди гупыр 
зэи дымылъэгъуа Лагъуэна-
къэ щIыпIэм дыхуэпIащIэр-
ти, дэкIыным иужь дихьэ-
жащ.

Зы бгыщхьэ шытхыр адрей 
шытхымкIэ зэрихъуэкIыурэ, 
гъуэгум гъэщIэгъуэну зе-
IуантIэ. Куэд дэмыкIыу сэмэ-
гумкIэ зы испы унэ цIыкIу 
дрохьэлIэ. Илъэс мин зыб-
жанэ къызэзынэкIа фэеплъ 
хьэлэмэтыр, ди жагъуэ зэры-
хъунщи, теплъаджэ хъуащ. 
ИкIи туристхэр къезышэкI 
гъуэгугъуазэхэм ящыщ зым 
зэрыжиIам тетщIыхьмэ, 
«Блокпост» фильмым и пы-
чыгъуэхэр а щIыпIэм щы-
траха иужь, испы унэр къе-
къутэхащ.

Мыбдежым Лагъуэнакъэ 
бгыщхьэ хъупIэхэм щыщIад-
зэ. Километр зэбгъузэнатIэ 
650-рэ зыубыд тафэшхуэр 
Къущхьэхъу щIыпIэу ижь-
ижьыж лъандэрэ къагъэ-
сэбэп. Мыбы къыщожьэ Кав-
казым и Ищхъэрэ-Къухьэ-
пIэм и псы нэхъ удэзыхьэххэм 
ящыщ Щхьэгуащэ, Кхъу-
жьыпс, Пщыхьэ, ЦIыцIэ, Ша-
хэ сымэ. Иужьрейр Кавка-
зыбгым и адрей лъэны-
къуэмкIэ щожэх. ГъэщIэ-
гъуэнщ мы хъупIэ те лъы -
 джэм Кавказ шытхышхуэм и 
лъэ ныкъуитIымкIи Iэщыр 
къы зэ рыщыдахур. 

Иджы «Лагъуэнакъэ» цIэм 
теухуауэ. Адыгэ щIыпIэцIэ-
хэм куэд щIауэ елэжьхэм 
хэти «Лэгъунэкъуэ» мыдрей-
хэми «Лэгъонакъ» жаIэ. 
«Лъа гъуэ нэщI», «ЛъагапIэ-
НэкIы» («ЛъагапIэ нэщI») 
зытхи щыIэщ. Языныкъуэ 
жур налистхэм «Лъагъуэны-
къуэ», «Лагъуэ-НакIэ» жы-
зыIи къахокI. ЩIыпIэцIэхэр 
зэхуэхьэсыжыным илъэс 
куэдкIэ яужь ита Мэрэтыкъуэ 
Къасым зэритхыр «Лэгъунэ-
къэ» жиIэущ. ТхакIуэ цIэ-
рыIуэ КIэрашэ Тембот къи-
гъэсэбэпар «Лъэхъэнакъэ» 
фIэщыгъэщ. 

АтIэми, щIыпIэцIэхэм уа-
щы хэплъэкIэ, дэ дызэре-
плъымкIэ, къэлъытапхъэщ, 
адыгэхэм нэмыщI, Iэхэлъа-
хэм абазэхэри убыххэри 
зэрыщыпсэуар. ИкIи зи гугъу 
тщIы щIыпIэцIэм и къежьэ-
кIэ хъуар къызэрыдгуры мы-
Iуащэм къыхэкIыу, хуагъэ-
фэщахэм ящыщ зым, «Ла-

гъуэ накъэ» жыхуиIэм, ды-
къытеувыIащ.

Асфальт гъуэгу нашэкъа-
шэмкIэ иджыри километр 
зыбжанэ дрикIуэу Азыш 
щхьэдэхыпIэм дыщы фIэ-
кIым, зи теплъэр дахащэ 
щIыпIэ гуэрым дынэсащ: 
Щхьэгуащэрэ Кхъужьыпсрэ 
я зэхуаку дэт Хы Мывэ (Мы-
жъохы) тхыцIэм дыкъытеху-
тащ. Бгым зыщызыплъыхь-
хэм я нэхъыбапIэр мыбдеж 
къыщоувыIэ. Гугъу уехьу 
мыбы нэс укъыщIыдэкIуеяр 
псэкIэ зыхыбощIэ. Дызытет 
тхыцIэм и щыгу тафэм псы-
гъуэу зеукъуэдий, пхраша 
 гъуэгури нэхъ захуи бгъуфIи 
щохъу. Лъэсу ущрикIуэкIэ, 
нэм къиплъыхьым узыIэ-
пешэ. ИжьымкIэ зи щIэр 
умылъагъу къуэладжэ куу 
къыщылъщ. Ар Кхъужьыпс и 
псыщхьэхэрщ. ТIуащIэм 
адэ кIэ къэлъагъуэ джабэ 
екIуэкIыр зэрылъагэм и мы-
закъуэу икIи мэзыншэщ. 
Жыг гуэрэн здэщыIэу гу 
зылъыптэр бгыщIэм кIэрылъ 
уэсхэмрэ адэ-мыдэкIэ къы-
щызыпхив псынэхэмрэ къа-
гъэщI псыежэх мащIэхэр 
щежэх къуэкIий цIыкIухэрщ.

Гъэмахуэкуми, джабэ 
нэкIу щхъуантIэм щIыпIэ-
щIыпIэкIэрэ хужьыпсу къы-
щыхолыдыкI уэсыр. Кхъу-
жьыпс адрыщIкIэ тафэщ, 
Къущхьэхъум зэрыщыхабзэу 
къуэкIий-къуэкIийхэмкIэ зэ-
прыхулыкIыжауэ. 

Хуиту ущызекIуэ хъу гъуэ-
гур абдежым щеух. АдэкIэ 
укIуэцIрыкIын папщIэ пщIэ 
щIэптын хуейщ. Къинэмы-
щIауэ, зи лъащIэр лъагэу 
Iэта машинэхэм нэмыщI ад-
рейхэр щызекIуэфыркъым.

Жыжьэу уплъэмэ, Уэщте-
нэ бгыр уолъагъу. Ар Фыщт 
ищхъэрэкIэ щыIэщ. Дызытет 
шытхыжьым и сэмэгураб-
гъур щыхупIэ задэщ. Зауррэ 
дэрэ мы ди зекIуэм и къы-
кIэлъыкIуэ махуэм, Гъуазэ-
рыплъкIэ дыкъикIыу, лъэсу 
абы дыкъыхуэкIуэнущ. Ауэ 
нобэкIэ хэщIапIэ тхуэхъун 
къэтлъыхъуэн хуейт. Бгы-
щхьэм дыкъинэну дытегу-
шхуакъым, жэщым жьы 
къыщепщэу жаIати. 

Пшапэр зэхэуэным сыхьэт 
фIэкIа къэмынэжауэ, Гъуа-
зэрыплъ жылэ цIыкIум дынэ-
сащ. Ипэгъэм елъытауэ, зе-
кIуэным мы илъэсым нэхъ 
дыхуэхьэзырт: чэтэн унэ цIы-
кIур тIыгът, губгъуэм ущри-
пщэфIэным хуэщIа лъэгъу-
пыIэмпIэхэмкIи дызэгъэпэ-
щат. ИкIи гъуэгу дыкъыщы-
техьэм фэтэр къэд мы лъы-
 хъуэну дигу итлъхьати, къуа-
жэкIэмкIэ щыIэ хуей дахэ-
шхуэу уэздыгъей уардэхэм-
кIэ къэухъуреихьыжам «ды-
щепсыхащ».

ПсынщIэ-псынщIэу унэ 
цIыкIур къэдухуэри, мафIи 
зэщIэтщIащ, шыуанри пыд-
дзащ. Дэри зыдгъэщIы-
IэтыIэну Щхьэгуащэпс ды-
ды хьащ… 

Пшапэри зэхэуащ, кIыфIи 
хъуащ. Ауэ дэ абы зыкIи ди-
гъэгузавэртэкъым. ЗэщIэд-
гъэста мафIэм нэху къищIы-
жа Iэгъуэблагъэр псэгъэтын-
шыгъуэ гуэрым зэщIиIы-
гъэрт. Дызигъунэгъу жы гы ш- 
хуэхэри къыдэдэхащIэ хуэ-
дэт. Гъунэгъубзэу ех псыш-
хуэм и ушэ макъри псэм и 
 гуапэт. КIыфIым тIэкIу-
тIэкIуу рэ хэкIуасэ псым ад-
рыщIкIэ къыщылъ мэзыш-
хуэ ми «щхьэукъуэн» щIи-
дзат…

Нэху дыкъекIащ. ЩIы уэ-
псым и курыкупсэм ухигъэ-
сыхьу, гущэкъукIэ зыгуэрым 
ущыщIиупскIэ хуэдэт. Ды-
гъуасэрей ешым и лъэужьи 
къытхэмынэжауэ, махуэ-
щIэм дыпежьащ. Пщэд джы-
жьы шхэр зэфIэкIри, Зауррэ 
дэрэ дежьащ. 

Дыгъэм дыкъызэщIигъэ п-
лъауэ дэгъэзеигъуэ защIэкIэ 
сыхьэтитI хуэдиз дыкIуауэ, 
«шкIур-шкIур» жригъэIэу 
 къежэх псынэпс щIыIэтыIэ 
гуэр дрихьэлIати, хуабжьу 
дыщыгуфIыкIащ. Мывалъэ 
къуэ цIыкIум псынщIэу зы-
дэддзэри, псылъэ тIыгъхэм 
ярытыр зэтхъуэкIащ, дэри 
абдежым дыщетIысэхащ, 
шэджэгъуашхэ щытщIын 
 мурад диIэу.

Псы къабзэ цIыкIум фIыуэ 
дыкъигъэщIыIэтыIауэ, гъуэ-
гуанэ къэлътмакъхэр яIы-
гъыу щIалитI къыдихьэлIащ. 
Ахэр Москва щыщт. Кав-
казым и щIыуэпсым зэрыди-
хьэххэм къыхэкIыу, лъэсу 
АдыгеймкIэ икIыу хы ФIыцIэ 
Iуфэм хуэкIуэну я мураду 
арат. 

Къытхуэза щIалитIым ядэ-
тлъэгъуа лIыгъэр дгъэщIэ-

гъуащ: мы щIыпIэхэр зра-
гъэцIыхун папщIэ Урысейм и 
кум нэс къикIащ, лъэсу хы 
ФIыцIэ Iуфэм екIуэлIэн гу-
гъэ яIэу.

Иджыри сыхьэтитIкIэ дри-
кIуауэ, гъуэгум и кIэр къэ-
лъагъуэу хуежьащ. Дыгъуа-
сэ Лагъуэнакъэ дыщыдэ-
кIам, адрей лъэныкъуэмкIэ 
зи джабэ дызытета, иджы 
мыдрей и лъэныкъуэмкIэ 
дызыхуэкIуэ Хы мывэ бгы 
екIуэкIри, абы къыхэщхьэ-
хукI Нагъуэ къущхьэ лъага-
пIэжьри нэхъ гъунэгъу къыт-
хуэхъуащ. ГъуэгубгъуитIым-
кIи къыщыт мэзыр зэкIэ-
щIэкIуэтри, хуей дахэшхуэм 
и курыкупсэм ит, зи бгъуа-
гъыр метри 100-м нэблэгъэн 
хыжьейм дрихьэлIащ.

Гугъу дехьу километр 18-кIэ 
дыкъыщIыдэкIуеяр къыдгу-
рыIуэжащ дахагъэр щытеп-
щэ щIыпIэм дыкъызэры-
щыхутэу. Дыкъызыщхьэ-
пры кIа мэзхэми аддэ жы-
жьэу къэлъагъуэ уэсылъэ 
бгыжьхэми дызыIэпашэрт. 
Псы хъурейм и адрей лъэны-
къуэмкIэ щыIэ джабэ нэкIум 
лъэс лъагъуэ закъуэ дэкIырт. 
Уэздыгъей, пхъэхуей жыг за-
къуэтIакъуэхэр зыкIэрыт, 
кIуэ пэтми нэхъ задэ хъу, 
щхъуантIагъэм иуфэбгъуа 
джабэр ищхьэхэмкIэ къыр 
мывэ дзакIэхэм хуэкIуэжырт. 
Ар Нагъуэ къущхьэ щыху-
пIэжьым и IуплъапIэт.

Псы хъурейм и Iуфэр 
тафэт, IухьэпIэхэри иIэу. Ды-
гъэ бзийхэр гуапэу зыхэпсэ 
псы къабзэм и нэзхэм бдзэ-
жьей цIыкIу гуэрэнхэр хуэ-
мурэ щесырт. Псы щхьэфэм 
ущхьэпрыплъмэ, адрей Iу-
фэм уэздыгъей жыг закъуэ, 
псыгъуэ кIыхь хъужауэ Iутт. 
Арагъэнщ мы псым «Уэзды-
гъей закъуэм и гуэлкIэ» 
щIеджэри. А цIэм нэмыщI, 
псы хъурейм «Партизан 
гуэл кIи» йоджэ. Хъыбар щы-
Iэщ Хэку зауэшхуэм и зэма-
ным нэмыцэ зэрыпхъуа-
кIуэхэм япэува партизанхэм 
мы щIыпIэр хэщIапIэу яIауэ.

МызыгъуэгукIэ дэ къэдмы-
гъуэта щхьэкIэ, шэч хэмылъу, 
псы хъурейм адыгэбзэкIи цIэ 
гуэр иIэщ. Къыхэдгъэщыну 
дыхуейт мы гупсысэри - дыз-
рикIуэ лъагъуэм и кIыхьагъ-
кIэ зы дакъикъи дигу ихуа-
къым мы щIыпIэ дахэкIейхэр 
ди лъэпкъым ауэ сытми 
фIырыфIкIэ зэримыбгынар. 
Ар щIыжытIэр адыгэхэр 
езыр-езыру хэкум икIауэ, зэ-
гурыIуэ-зэрыIыгъ яку дэмы-
лъауэ зыIуатэхэри зэрыщы-
Iэрщ.

Дыхуейт апхуэдэхэм Уры-
сейм и зауэ тхыдэтх Эсадзе 
Семён 20-нэ лIэщIыгъуэм 
ипэхэм и Iэдакъэ къыщIэкIа 
«Ищхъэрэ-КъухьэпIэ Кавка-
зыр къызэрыдзэурэ илъэс 50 
щрикъум ирихьэлIэу» жы-
хуи Iэ и тхылъым ит сатыр-
хэмкIэ пэгъуэкI еттыжыну: 
«Иджы апхуэдиз илъэс дэкIа 
иужь къэтлъытэжми ягъэ 
кIы нукъым шэрджэсхэм 
(адыгэ  хэм, абазэхэм, убых-
хэм) къагъэлъэгъуа лIыгъэр, 
я хэкум хуаIэу щыта лъа-
гъуныгъэр зыхуэдизыр».

Апхуэдэуи абы и тхылъым 
итщ: «Бгырысхэм езэуа ди 
дзэлIхэм ягъэунэхуауэ ятхы-
жахэм ущриплъэжкIэ, гу 
лъы ботэ икIи умыгъэщIэ-
гъуэн плъэкIыркъым шэр-
джэсхэм я щIыпIэм и зы дэт-
хэнэ къуэгъэнапIи къагъэ сэ-
бэпыфу зэрыщытар. ДэнэкIэ 
зигъазэми, адыгэр тыншу 
иригъуазэт лъагъуэхэм, къ-
уэладжэхэм, бгы цIыкIухэм. 
Псынэ цIыкIу нэгъунэ, цIэ зи-
мыIэ зыри яхэттэкъым… Я 
гугъэщ адыгэ лIакъуэхэр 
зэкIэлъымыгъуазэу, зэры-
мы  Iыгъыу щытауэ. Дэ абы-
хэм дащезауэм куэдрэ гу 
лъыттэрт абазэхэхэм убых-
хэр къазэрыбгъэдэувэм, ди 
теуэгъуэ къэси псынщIэу 
зэрызэрыгъуэтым. Апхуэдэ 
зэхущытыкIэ адрей лIакъуэ-
хэми я зэхуаку дэлът».

Сытми мы иджырей ди 
зекIуэм и «лъагапIэ» нэхъы-
щхьэу щыт хыжьей дахэр 
зэрыт хуеишхуэм Зауррэ 
дэрэ дыщепсыхри, зыдгъэ-
псэхуащ, псыми зыщыд-
гъэпскIащ. Апхуэдизу а 
щIыпIэр дигу ирихьати, жэщ 
щитхыну дыхуейт. АрщхьэкIэ 
ди хьэпшыпхэр къыщыдгъэ-
на Гъуазэрыплъ къуажэкIэм 
щыIэ бжьэпэм дехыжмэ нэ-
хъыфIу къэтлъытащ. ИкIи 
машинэшхуэ гуэр къыди-
хьэлIэри, дыкъызрикIуа ки-
лометр I8–м абыкIэ тыншу 
дыкъришэхыжащ. ЕтIуанэ 
пщэдджыжьым Мейкъуапэ 
дгъэзэжащ.

КЪУМАХУЭ  Аслъэн.

«Нэхъыжьыр зыгъэлъа-
пIэм и щхьэри лъапIэщ» и 
фIэщыгъэу Кэнжэ дэт 
ЩэнхабзэмкIэ унэм иджы-
благъэ зэхыхьэ хьэлэмэт 
щекIуэкIащ.

АР ТЕУХУАТ зи сабиигъуэр 
Хэку зауэшхуэм хиубыдахэм 
я пщIэр Iэтыным, гугъуехьу я 
нэгу щIэкIам ныбжьыщIэхэр 
щыгъэгъуэзэным, нэхъы-
жьымрэ нэхъыщIэмрэ я 
зэхуаку дэлъын хуей пщIэ-
нэмысым щIэблэр хуэгъэ-
сэным. 

Къуажэ администрацэм и 
унафэщI Степан Эдуард 
къыхилъхьа жэрдэмыр да-
Iыгъащ а жылэм дэс вете-
ранхэм я зэгухьэныгъэм хэт-
хэм я мызакъуэу, «Зауэм и 
бынхэр» жылагъуэ зэгу хьэ-
ныгъэм ди республикэм 
щиIэ и къудамэм и унафэщI 
Къэнэмэт Замиррэ абы и 
 къуэдзэ Шыдакъ Женярэ. 

УФ-м и гимнымкIэ зэIу-
щIэр къыщызэIуахым, къри-
хьэлIа псори абы щыту 
едэIуащ. ИтIанэ псалъэ ира-
тащ Къэнэмэт Замир.

- Лъэхъэнэ хьэлъэм щIэх 
балигъ ищIа ди нэхъы-
жьыфIхэм фи нэгу зед-
гъэужьыну, зы тIэкIу нэхъ 
мыхъуми дывэгуэпэкIыну 
аращ ди зэхуэсыр зытеду-
хуар. Фэ бэлыхьу фшэчар 
зэи тщыгъупщэ мыхъун 
Iуэхущ. Фи псэм фемыблэ-

ТхыцIэм и щхьи и лъабжьи…
Адыгэ  лъагъуэжьхэмкIэ

жу, щIыналъэ дахэу бэвылъэ 
щIыгур зыубыдыну къизэ-
рыхьа нэмыцэ зэрыпхъуа-
кIуэхэм Хэкур щахъумэну 
 тэджа фи адэ-анэхэм къа-
гъэна лэжьыгъэ мытыншым 
шыщхьэмыгъазэу фызэры-
пэщIэтамрэ флъэгъуа хьэ-
забымрэ ди щIалэгъуалэр 
щыгъэгъуэзапхъэщ. Мыб-

деж нэхъыжьу кърихьэлIахэ-
ми зи узыншагъэм къи-
мытIасэу къэмыкIуэфахэ -
ми псоми ину фIыщIэ 
фхуэсщIыну сыхуейщ икIи 
нобэ нэхъыкIэ фымыхъуу, 
фи бынхэм я быныжхэм я 
 гуфIэгъуэ флъагъуу, пщIэр, 
нэмысыр фи жьэгум дэлъу 
иджыри куэдрэ фы псэуну 

сынывохъуэхъу, - жиIащ абы, 
икIи, зэхуэсым хэта нэ-
хъыжьхэм зы рызыххэу я цIэ 
къраIуэурэ, «Зауэм и бын-
хэр» зытет медалхэмрэ удз 
гъэгъа Iэрамэхэмрэ яритащ. 

Зи цIэ къраIуауэ, ауэ и узын-
шагъэм къыхэкIкIэ Iуэ хум 
 къримыхьэлIэфа нэхъыжь-
хэм, я унэм кIуэурэ медалхэр 

иратыжыну унафэ ящIащ 
жэрдэмыр къыхэзылъхьа-
хэм.

Кърагъэблэгъа нэхъы-
жьыфI хэм, къыхуащIа гу-
лъытэ мащIэм зэрыщыгу-
фIыкIар къыуагъащIэу, я 
нэпсыр хуэфIу къыщIэуват, 
я гукъэкIыжкIэ зэман жыжьэ 
блэкIам зэрагъэзэжар зы-
хэпщIэу. 

ЩIыпIэ администрацэм и 
унафэщI Степан Эдуард 
зэхуэсым хэтахэм псалъэ 
 гуапэкIэ захуигъэзащ: 

- Си жэрдэмыр къыздэ зы-
Iыгъахэм псоми фIыщIэ 
фхузощI. Дэ ди къалэнщ 
мыпхуэдэ зэхыхьэ щхьэпэ 
нэхъыбэу едгъэкIуэкIыну, ди 
нэхъыжьыфIхэм яшэча 
 гугъуехьымрэ хьэзабымрэ 
ди щIэблэр щыдгъэгъуэзэ-
ну, зэхахым дерс къыхахыу я 
гум къинэн папщIэ. ФIы-
щIэри щытхъури зыхуэфа-
щэр фэращ, ди нэхъыжьы-
фIу фIыр зи Iэужьхэм. 
ЩIэблэм я гуфIэгъуэ куэду 
флъагъуу ди япэ Тхьэм 
фригъэт! Пэжагъэр, гуапа-
гъэр, зэгурыIуэр дуней   
псом теп щэ щрехъу, - жиIащ 
абы. 

Зэхыхьэр ягъэдэхащ Кэн-
же дэт курыт еджапIэ №20-м 
и еджакIуэхэм ягъэхьэ зыра 
концерт мыинымкIэ. 

Тхыгъэри сурэтри
КЪАНКЪУЛ Зазий ейщ.

ЖылагъуэЖэрдэмыр  даIыгъащ

Дызэкъуэту

Дзэ Iуэху хэхам и хъыбархэр зэхуэхьэсауэ

ТекIуэныгъэм  и  щIыхькIэ

Шынагъуэншагъэр
къызэрагъэпэщу

мэхэмрэ япкъ иткIэ дызэрыт 
илъэсыр и кIэм нэсыху 
иджыри километр 75-м 
иджырей уэздыгъэхэр щы-
падзэнущ. 

Апхуэдэуи, псори зэхэту 
километр 18,5-рэ зи кIы-
хьагъ гъуэгубгъухэм гъу-
щIым къыхэщIыкIа къэухь-
хэр щагъэуващ, гъуэгу да-
мыгъэу 1700-рэ трагъэуващ, 
зэхыхьэпIэ-зэхэкIыпIэу псо-
ри зэхэту метр мин 240-рэ зи 
кIыхьагъ къыхагъэщхьэху-
кIащ. Социальнэ мыхьэнэ 
зиIэ ухуэныгъэхэм ухуэзышэ 
гъуэгу зэпрыкIыпIэу 56-рэ 
къызэрагъэпэщащ. ЦIыху-
хэм я шынагъуэншагъэр 
къы зэрагъэпэщу, псори зэ-
хэту километр 21-рэ зи 
кIыхьагъ лъэс лъагъуэхэр 
ящIащ. Гъуэгу щхьэдэ хы-
пIэхэр жэщым тыншу уэзы-
гъэлъагъу дамыгъэхэри 
ягъэуващ. 

Иужьрей илъэсхэм Къэ-
бэрдей-Балъкъэрым жы-
джэру щагъэув икIи къы-
щагъэсэбэп сурэтхэр, ви-
део хэр тезых Iэмэпсымэхэр. 
Ап хуэдэуи, курыт еджапIэ-
хэм сабийхэр щыхуаущий 
гъуэгу хэм шынагъуэншэу 
щызекIуэн папщIэ щIапхъэ -  
хэм. 

АЛЫДЖЫКЪУЭ  Руслан.

ГъэщIэгъуэнщЩхьэхыр  узыфэщ

Теддзэ тхыгъэхэм къы щыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-
торхэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

«Издательство

ООО-м щытра дзащ.

радзар сыхьэт 20.00-рщ.

Зи макъ дахэмрэ зи утыку итыкIэ екIум-
кIэ цIыхухэм ягу къинэжа уэ рэд жыIакIуэ 
цIэрыIуэ, Урысей Федерацэм щIыхь зиIэ 
и артисткэ Сосмакъ Валентинэ Шамса-
дин и пхъур 1934 гъэм дыгъэгъазэм и 1-м 
Лэскэн районым хыхьэ Анзорей къуажэм 
къыщалъхуащ. Па сэу наIуэ хъуат хъы-
джэбз цIыкIум макъ зэриIэр - абы уэрэд 
щыжиIэрт школым и художественнэ са-
модеятельностым, еджакIуэхэм я хо-
рым, клубым, нэгъуэщI IуэхущIапIэхэм 
щекIуэкI пшыхь хэм, зэхыхьэхэм утыкур 
щигъэдахэрт. 

Валентинэ и унагъуэр здэIэпхъуа Еро-
къуэ къуажэм зэгуэр Налшык къикIри 
къэкIуат ВКП(б)-м и обкомым щэнхаб-
зэмкIэ и къудамэм и лэжьакIуэ гуп, рес-
публикэм и щIыпIэ пхыдзахэм зэчий зыб-
гъэдэлъ ныбжьыщIэхэр къыщалъы-
хъуэу. ХьэщIэхэм занщIэу гу лъытащ 
хъыджэбз щэху цIыкIум къыдалъхуауэ 
иIэ макъ лъэщым икIи жаIащ Iэмал 
имыIэу уэрэджыIакIуэ Iэзэ абы къызэ ры-
хэкIынур. Ахэр щымыуауэ къыщIэкIам и 
закъуэкъым, хъыджэбз цIыкIур ящыгъуп-
щакъым. Курыт школыр къызэриухыу 
Валентинэ ирагъэблэгъащ Уэрэдымрэ 
къафэмкIэ къэрал ансамблым (иужькIэ 
«Кабардинка» хъуам). Илъэс 18 иримы-
къуауэ къащта бзылъхугъэ цIыкIур 
илъэс рэ ныкъуэкIэ хэтащ гупым улахуэ 
кърату, ауэ утыкум къимыхьэу. Къэб-
гъэлъагъуэмэ, апхуэдэу яIыгъахэм 
ящыщщ къэфакIуэ цIэрыIуэу абы хэта 
Алэкъей Мухьэмэди. А зэманыр пщIэн-
шэу кIуа къым Валентинэ и дежкIэ, абы 
къы дэлэжьащ оперэ уэрэджыIакIуэу 
щы та Лисовская Любовь, пианисткэ Пер-
шинэ Валентинэ, Уэрэдымрэ къафэмкIэ 
къэ рал ансамблым и унафэщI, дирижёр 
Орлов-Шузьм Аристарх сымэ. 

Куэдым зи гугъу ящIыжа зы Iуэхугъуэ 
сэри щIэджыкIакIуэхэм ягу къэзгъэкIы-
жынут. УсакIуэ цIэрыIуэ КIуащ БетIалрэ 
композитор Шейблер Труворрэ зы акт  
хъууэ зэдатха «Нартхэр» оперэ-балетыр 
япэу Москва щагъэлъэгъуат Къэбэрдейр 
Урысейм зэрыгухьэрэ илъэс 400 зэрыри-
къур ди къэралым и къалащхьэм щыща-
гъэлъэпIам щыгъуэ. Сосмакъ Валентинэ 
абы щигъэзэщIат Сэтэней и ролыр. Театр 
иным щагъэлъэгъуа а лэжьыгъэ куп-
щIафIэр гъуазджэм фIыуэ хэзыщIыкIхэм 
телъыджэу къалъытат, Валентинэ «И 
 гуащIэкIэ къызэрыхэжаныкIам папщIэ» 
медалыр къыхуагъэфэщат. ЖыпIэнура-
мэ, а 1957 гъэр Валентинэ хуэугъурлащ. 
Абы иужькIэ мызэ-мытIэу ар щыIащ 
къэралым и къалащхьэми, дуней псор 
ансамблым и гъусэу къызэхикIухьащ. 
Ежьэгъуэ къэси гу къылъамытэу къанэр-
тэкъым зи макъыр телъыджэ уэрэд жы-
IакIуэм. Псалъэм и хьэтыркIэ, Кремлым 
и уардэунэм щыжиIа уэрэдым и ужькIэ 
абы къыбгъэдыхьащ композитор икIи 
дирижёр Кабалевский Дмитрий. И зэ-
чийм рэ гъуазджэм хуищI хэлъхьэны-
гъэм рэ папщIэ фIыщIэ къыхуищIа нэ-
ужь, абы жиIащ адыгэ уэрэдхэм нэхърэ 
нэхъ дахэ зэрызэхимыхар. Пятницкэм и 
цIэр зе зыхьэ хорым хэтхэм ягъэщIа-
гъуэрт Валентинэ апхуэдизу макъамэр 
зэрыдришеифыр, куэд дыдэрэ мыбауэу 
зэры щытыфыр. Зыкинэ Людмилэ адыгэ 

 пщащэр ириджауэ щытащ а хорым щы-
лэ жьэну. Мызэ-мытIэу нэгъуэщI щIы-
пIэхэми ирагъэблэгъат, ауэ и хэку цIыкIур 
зыкIи ихъуэжыну хуеякъым Сосмакъыр. 
Мыбы унагъуэ щихьащ, Къэбэрдей теат-
рым и актёр Къардэн Лъостэнбийрэ 
абырэ насыпыфIэу илъэс куэдкIэ зэдэ-
псэуащ. 

Илъэс тхущIым нэблагъэ утыкум 
щхьэузыхь хуищIащ Валентинэ, абы 
 щыщу илъэс щэщIым Къэрал филармо-
ниемрэ КъБР-м и радиомрэ щылэжьащ. 
И зэфIэкI лъагэр къызэралъытам и 
щыхьэтщ УФ-мрэ КъБР-мрэ щIыхь зиIэ я 
артисткэу зэрыщытыр. 

И ныбжьыр илъэс 82-рэ хъууэ ар 2017 
гъэм и щIышылэм дунейм ехыжащ. Ва-
лентинэ ящымыгъупщэну зигу къина-
хэм, ар зыцIыхуу щытахэм я псалъэ 
зэхывэдгъэхмэ ди гуапэщ.

Мэремкъул Ларисэ, КъБР-м и радио-
журналист, зэдзэкIакIуэ: - ИгъащIэр ра-
диом и хорым хэту ихьащ Валентинэ. 
Илъэс 60 хорыр щрикъум щыгъуэ зэры-
зэбграгъэкIыжар нобэр къыздэсым дигу 
къоуэ. Абы хэта макъхэм хуэдэ иджыпсту 
зэхуэпшэсыну яужь ихьи, пхузэфIэкIын-
къым. 

Сосмакъ Валентинэ и уэрэд жыIэкIэр 
зыхэбгъэгъуэщын дунейм теттэкъым. 
Хорыр нэхъ зыгъэдахэ, зыгъэфI макъхэм 
ящыщ зыт абы ейр. Хорым и архиву ра-
диом къытхуэнам зи уэрэд нэхъыбэ дыдэ 
хэлъыр Сосмакъыращ. 

Сыт хуэдэ уэрэд щIэщыгъуэ ягъэза-
щIэми, Валентинэ япэ итт, цIыху дахэт, 
щIыкIафIэт, жыджэрт, зи щIалэгъуэми 
нэ хъыжь хэми зэхуэдэу бзэ къахуигъуэ-
тыфырт. ДызыщIэс пэшымрэ концерт 
студиешхуэмрэ (хагъэкIуэдэжауэ дигу 
къеуэхэм ящыщщ) зэпэщытти, зыгъэ-
псэхугъуэ дакъикъэхэм и деж къыщIэ-
кIыурэ тлъагъурт ахэри, тцIыхурт. Ди за-
къуэт зыцIыхур, республикэ псом къы-
щащIэрт ахэр. 

Сокъур Ольгэ, уэрэджыIакIуэ, КъБР-м, 
КъШР-м, Ингуш, Адыгей, Осетие Ипщэ 
республикэхэм я цIыхубэ артисткэ: - 1984 

гъэм Налшык дэт макъамэ училищэм 
уэрэджыIакIуэхэр щагъэхьэзыр и къуда-
мэр къэзухри, радио комитетым Мыз Бо-
рис лэжьапIэ сыкъищтат. Мис а зэманым 
къыщыщIэдзауэ сцIыхуащ Валентинэ. 
Апхуэдэуи садэлэжьащ Мэремыкъуэ 
Хъу сен, Уэтэр Омар, Алтуевэ Зое сымэ, 
нэгъуэщIхэми. Ди республикэм и район-
хэм, къуажэхэм дыкIуэрт концертхэр 
тшэурэ, ТIыхъужь Алий, Къаздэхъу Сулъ-
тIан сымэ, ди лъэпкъ театрым и адрей 
артист нэхъыжьхэми щIэх-щIэхыурэ гъу-
сэ дахуэхъурт. ПхужымыIэным хуэдизщ 
абыхэм гукъэкIыжрэ гуапагъэу къы т-
хуагъэнар, здэкIуар увыIэпIэ дахэ яхуэ-
хъуну си гуапэщ. 

Валя сытым дежи ди япэ итт, дигъэ-
гушхуэу. Егъэлеяуэ гушыIэрейти, уб-
гъэдэсыну, удэуэршэрыну гухэхъуэт. 
ЩIэщ-щIэхыурэ и шыпхъум ипхъу 
ныщIыхьэрт радиом. Дахагъэр зэрызы-
хищIэр, макъамэм зэрыдихьэхыр дгъэ-
щIагъуэрт. Ар, шэч хэмылъу, зи фIыгъэр 
Валентинэт. Сыт хуэдэ Iуэху пэрымыхьэ-
ми ар япэт, нэхъыфIу къызэхъулIэн 
щыIэнкIи хъунутэкъым. Зеиншэ дыхъуа 
Валя дунейм зэрехыжрэ жыпIэмэ, ауэ 
сытми дыхъуа. Зэи къалъхужынукъым 
абы хуэдэ. Лъэпкъым и набдзэт, узэры-
гушхуэ хъун цIыхушхуэт.

Кърым Иринэ, Къэрэшей-Шэрджэс, 
Ингуш республикэхэм я цIыхубэ артист-
кэ: - 1981 гъэм макъамэ училищэр къэ-
зухри эстрадэ уэрэдхэр жысIэн щIэздзат. 
ЦIэрыIуэ дыдэ сымыхъуами, уэрэд-
жыIакIуэщIэ къэунэхуат, ди республикэм 
иджыри щыжамыIа гуэрхэр игъэзащIэу. 
ЛэжьапIэ сагъакIуэу радиомрэ телеви-
денэмрэ я пэшышхуэм, хорыр щыла-
жьэм, япэу сыщIыщIыхьар нобэ хуэдэу 
сощIэж. Нэхъыжьхэм - Валентинэ, 
 Алтуевэ Зое, Уэтэр Омар, Къашыргъэ 
Билал, Новиковэ Нинэ, Беппаев Сергей 
сымэ - гуапэу сызэрырагъэблэгъар зэи 
сщыгъупщэжынукъым. ГуфIэжу къы-
зэрыспежьам хуэдэ дыдэу зэпымыууэ 
къыздэгъуэгурыкIуащ Валя, сигъэгуш-
хуэу, къысщхьэщыжу, къыздэIэпыкъуу. 
АпхуэдизкIэ гу псэхугъуэ къызатащ сэ а 
цIыху дыщэхэми, пхужымыIэн хуэдизщ. 

И макъыр-щэ?! Ар драмэ сопранэкIэ 
зэджэ лIэужьыгъуэ телъыджэт. Театр 
иным оперэ партиехэр щигъэзэщIэн 
 хуейуэ арат абы, ауэ нэгъуэщIхэм жаIэжу 
зэрызэхэсхамкIэ, ирагъэблэгъа пэтрэ, и 
республикэм яхуикIауэ щытакъым ар. 
Микрофоным нэхъ пэжыжьэу ягъэувырт 
ар хорым къыхэмыщын папщIэ, и ма-
къыр апхуэдизкIэ лъэщти. И закъуэу е 
Уэтэрым и гъусэу уэрэд жиIэу щызэхэпх-
кIэ зы таурыхъ гуэрым укъыщигъэхутэрт. 
И макъым щIэлъ къарур къыпхуэмылъы-
тэн хуэдизт. 

P.S. Гуапагъэу Валентинэ хужаIам, и 
макъыр, и зэфIэкIыр къызэралъытам 
егъэлея лъэпкъ зэрыхэмылъым нэ-
гъуэщI куэд, ди тхыгъэм къытхузэщIе-
мыгъэубыдами, щыхьэт техъуэфынущи, 
а цIыху дахэм и фэеплъыр зыхъумэфын 
дыхъуну, апхуэдэ IэщIагъэлIхэр мыма-
щIэу ди лъэпкъым дяпэкIи къыхэкIыну 
ди хъуэпсапIэщ. 

ИСТЭПАН  Залинэ.

ГъуазджэхэмкIэ Кавказ 
Ищхъэрэ къэрал институ-
тым щекIуэкIащ «В ней 
было много солнца» гукъэ-
кIыж пшыхьыр. Ар теухуауэ 
щытащ Къэбэрдей-Балъ-
къэр, Къэрэшей-Шэрджэс 
республикэхэм гъуазджэ-
хэмкIэ щIыхь зиIэ я лэ-
жьакIуэ, музыкант, профес-
сор, лъэпкъыбэ зэпеуэхэм я 
лауреат Мыд Мадинэ Къэ-
ралбий (1964 - 2018) и пхъур 
къызэралъхурэ илъэс 60 
зэрырикъум. 

ПШЫХЬЫР иригъэкIуэкIащ 
институтым музыкэм и тхы-
дэмрэ теориемкIэ и кафед-
рэм и унафэщI, Ингуш Рес-
публикэм гъуазджэхэмкIэ 
щIыхь зиIэ и лэжьакIуэ Нало 
Людмилэ. Абы жиIащ Ма-
динэ къыдэлэжьахэмрэ ири-
гъэджахэмрэ, ар къэзыцIыхуу 
щытахэм зэхыхьэм зэрызы-
кърагъэхьэлIар гуапэ зэры-
щыхъуар, илъэсих и пэкIэ я 
лэжьэгъур игъуэ нэмысу ду-
нейм зэрехыжар гущIыхьэ 
ящыхъуауэ зэрыщытар, ноби 
абы хуабжьу зэрыхуэны-
къуэр, ауэ, зэрахузэфIэкIкIэ, 
и лэжьыгъэхэм зэрыпащэр. 

Мыд Мадинэ Гъуазджэхэм-
кIэ Кавказ Ищхъэрэ Къэрал 
институтыр къызэрызэIуахрэ 
щылэжьащ: япэщIыкIэ хор 
дирижированэмкIэ кафед-
рэм и унафэщIу, иужькIэ те-
атр факультетымрэ заочнэу 
еджэхэм я факультетымрэ я 
декану. КъищынэмыщIауэ, 
ГъуазджэхэмкIэ Кавказ Ищ-
хъэрэ къэрал институтым и 
хорым и унафэщIу щытащ. 
Зэрылэжьа пIалъэм къри-
убыдэу Мыд Мадинэ зыкъи-
гъэлъэгъуащ жэуаплыныгъэ 
ин зыпылъ унафэщIу, хор 
 гъуазджэм и лэжьакIуэ нэсу, 
къызэгъэпэщакIуэ IэкIуэлъа-

кIуэу. И лэжьэгъухэми, и сту-
дентхэми, Къэбэрдей-Балъ-
къэрым и мызакъуэу, Кавказ 
Ищхъэрэ псом щыпсэууэ ма-
къамэ гъуазджэм я лэжьа-
кIуэ хэм я пщIэ къилэжьащ 
абы. Мадинэ къэзыцIыхуу 
щы тахэм ягу къинэжащ 
щIэныгъэ зыбгъэдэлъ цIыху 
гуапэу, гъэщIэгъуэну, лэжьэ-
гъу набдзэгубдзаплъэу, чэн-
джэщэгъуфIу.

- Мадинэ институтым къэ-
кIуат ар къыщызэIуаха илъэ-
сым. Саратов къэрал консер-
ваториер, Собиновым и цIэр 
зезыхьэр, фIы дыдэу къиухри 
ди щIыналъэм къигъэзэжат. 
ЦIыху нэжэгужэу, и теплъэкIи 
и хьэл-щэнкIи зэрыдахэм 
узыIэпишэу апхуэдэт. Инсти-
тутым къыщызэдгъэпэщ зэ-
хыхьэхэм Мадинэ сыт щы-
гъуи жыджэру хэтт. Абыхэм 
щытраха нэтынхэмрэ сурэт-
хэмрэ ноби куэду дохъумэ. И 
хорым и зэфIэкIхэри гъунэн-
шэт. 2014 гъэм Сочэ къалэм 
щекIуэкIа дунейпсо олимпи-
адэм Мадинэ и унафэм щIэт 
хорыр зэрыхэтам папщIэ Пу-
тин Владимир фIыщIэ тхылъ-
рэ медалрэ къыхуигъэхьат, - 
жиIащ ГъуазджэхэмкIэ Кав-
каз Ищхъэрэ къэрал инсти-
тутым (СКГИИ) и ректор, 
гъуаз джэ щIэныгъэхэмкIэ 
доктор, профессор Рахаев 
Анатолэ. - Мадинэ дигу къы-
щыдгъэкIыжкIэ, гур хэзыгъа-
хъуэ и дыхьэшх макъыр си 
тхьэкIумэм итщ. Абы иригъэ-
джахэм я насып къикIат. Ма-
къамэр фIыуэ зылъагъуу 
щыта Мадинэ зэи тщыгъуп-
щэнукъым!

- КъызэрыгуэкI адыгэ уна-
гъуэм къыщыхъуа Мадинэ те-
ухуауэ фIы куэд жыпIэфы-
нущ. Ди лэжьэгъу къудей 
 мыхъуу, ар икIи чэнджэщэгъу 
 Iущт. Институтыр, абы щы-

лажьэхэмрэ щеджэхэмрэ, и 
IэнатIэр фIыуэ илъагъуу, дэт-
хэнэми бгъэдыхьэкIэ къыхуэ-
зыгъуэтыф IэщIагъэлIу щы-
тащ ар. Студентхэми Мадинэ 
зыхалъхьэ щымыIэу фIыуэ 
къалъагъурт. Ди щIыналъэм 
и хор гъуазджэм и зыужьыны-
гъэм хэлъхьэныгъэфIхэр хуи-
щIащ, - жиIащ институтым и 
кафедрэм и унафэщI, про-
фессор ЩауэцIыкIу Людми-
лэ. - Пшыхьым къекIуэлIахэм 
ящыщу Мадинэ и Iыхь лы-
хэмрэ благъэхэмрэ фIэхъус 
гуапэкIэ зыфхузогъазэ. Ды-
гъэм и нуррэ хуабагъэкIэ 
гъэнщIа, абыкIэ и хъурея-
гъым ядэгуашэ цIыхуу дигу 
къинэжащ Мыд Мадинэ. 

ЗэIущIэм къыщыпсэлъащ 
УФ-м и цIыхубэ артисткэ,    
КъБР-м щIыхь зиIэ и артист-
кэ, КъБР-м и Къэрал саугъэ-
тым и лауреат, ЮНЕСКО-м 
Гъуазджэмрэ щэнхабзэмкIэ и 
дунейпсо советым хэт, инсти-
тутым уэрэджыIакIуэ гъуаз-
джэмкIэ и кафедрэм и уна-
фэщI, профессор Гъэсашэ 
Наталье, институтым и 
 ка фед рэм и унафэщI, про-
фессор Балъкъэр Тамарэ, 
Тырныауз къалэм Гъуаз-
джэхэмкIэ и сабий школым и 
унафэщI Ридингер Наталье, 
Налшык къалэм дэт Музыкэ 
сабий школ №2-мрэ №3-мрэ 
я унафэщIхэу Уэсмэн Марья-
нэрэ ХьэIупэ Маритэрэ. 

Пшыхьым папщIэ къызэра-
гъэпэща концертым зыкъы-
щагъэлъэгъуащ Гъуазджэ-
хэм кIэ Кавказ Ищхъэрэ къэ-
рал институтым Щэнхаб-
зэмрэ гъуазджэмкIэ и 
кол леджым и къудамэм и 
егъэджакIуэ, лъэпкъыбэ зэ-
пеуэхэм я лауреат, КъБР-м и 
Музыкэ театрым и уэрэд-
жыIакIуэ Саенкэ Евгение, ин-
ститутым оркестр Iэмэпсы-

мэхэмрэ камернэ ансамб-
лымрэ, концертмейстер Iэза-
гъэмкIэ и кафедрэм и 
унафэщI, Осетие Ищхъэрэ-
Алание Республикэм щIыхь 
зиIэ и артисткэ, лъэпкъыбэ 
зэхьэзэхуэхэм я лауреат Мо-
каевэ Алинэ, фортепианэмрэ 
методикэмкIэ кафедрэм и 
егъэджакIуэ нэхъыжь, уры-
сейпсо зэпеуэхэм я лауреат 
Хьэгъундокъуэ Аидэ, инсти-
тутыр къэзыуха уэрэджыIа-
кIуэ Жабоевэ Замирэ, КъБР-м 
щIыхь зиIэ и артист Бэч 
Азэмэт, Музыкэ театрым и 
уэрэджыIакIуэхэм, институ-
тым и хорым илъэс зэхуэ-
мыдэхэм хэтахэм, студент-
хэм. Пшыхьым щагъэзэщIащ 
Чайковский Пётр и лэжьыгъэ 
цIэрыIуэхэм щыщ. КъБР-м и 
Музыкэ къэрал театрым, 
 ГъуазджэхэмкIэ Кавказ Ищ-
хъэрэ къэрал институтымрэ 
Щэнхабзэмрэ гъуазджэмкIэ 
и колледжымрэ я хорхэм зэ-
дагъэзэщIащ Хосроев Тамер-
лан Мыд Мадинэ хуитха 
IыхьиплI хъу сюитэр. Ди-
рижёрыр КъБР-м и Музыкэ 
театрым и хормейстер нэхъы-
щхьэ, ГъуазджэхэмкIэ Кав каз 
Ищхъэрэ къэрал институтым 
уэрэджыIакIуэ гъуаз джэмрэ 
дирижированэмкIэ и кафед-
рэм и егъэджакIуэ Дзы гъуанэ 
Заретэщ. 

2018 гъэм накъыгъэм и 4-м 
егъэджакIуэр зэуэзэпсэу ду-
нейм ехыжащ. 2018 гъэм щэ-
кIуэгъуэм, институтым и щIэ-
ныгъэлIхэм я советым хэтхэм 
я унафэкIэ, Мадинэ и фэеп-
лъу, ар щылэжьа хор клас-
сымрэ Кавказ Ищхъэрэм и 
дирижёрхэм я зэпеуэ абы 
къызэригъэпэщамрэ абы и 
цIэр зэрахьэ. Къы жыIап-
хъэщ, Мыд Мадинэ къызэра-
лъхурэ илъэс 60 щрикъум 
ирихьэлIэу институтым и со-
ветым «В ней было солнце…» 
тхылъыр къызэрыдигъэкIар. 
Абы ихуащ Мадинэ теухуауэ и 
лэжьэгъухэм къаIуэтэжа гу-
къэкIыжхэр. 

Къэбгъэлъагъуэ мэ, КъБР-м 
и Композиторхэм я зэгухьэ-
ныгъэм и унафэщI, УФ-м 
гъуаз джэхэмкIэ щIыхь зиIэ и 
лэжьакIуэ, КъБР-м и цIыхубэ 
артист, композитор цIэрыIуэ, 
усакIуэ ХьэIупэ ДжэбрэIил 
Мыд Мадинэ къилъытащ 
иджырей адыгэ бзылъхугъэм 
и щапхъэу. 

Пшыхьыр къызэрагъэпэ-
щащ Мыд Мадинэ и лэ -
жьэгъу хэм, институтым и 
егъэджэныгъэ къудамэм и 
унафэщI, лъэпкъыбэ зэпеуэ-
хэм я лауреат Жаппуевэ 
 Лейлэ я пашэу. Абы зыкъра-
гъэхьэлIащ Мадинэ и лэжьэ-
гъуу, и ныбжьэгъуу щытахэм, 
иригъэджахэм, и благъэ-
хэмрэ Iыхьлыхэмрэ. 

ТЕКIУЖЬ  Заретэ.

КъБР-м щыIэ МВД-м Нар-
котикхэр зэрызэблагъэкIым 
кIэлъыплъынымкIэ и упра-
вленэм щытепсэлъыхьащ 
«ЩIэблэ узыншэ-2024» ве-
домствэхэм зэдай Iуэхум и 
етIуанэ Iыхьэм кърикIуахэм.

КъБР-м Егъэджэныгъэмрэ 
щIэныгъэмкIэ и министерст-
вэм къызэритымкIэ, абы хиу-
быдэу наркотикхэкIхэмрэ 
акъы лыр зыгъэутхъуэ пкъы-
гъуэхэмрэ зэмыхьэлIэным 
хуэ зыущий Iуэху 3000-м 
 щIигъу ирагъэкIуэкIащ. Абы-
хэм ящыщщ класс сыхьэтхэр, 
спорт зэпеуэхэр, адэ-анэ зэ-
хуэсхэр, апхуэдэуи стIол хъу-
рей жыпхъэм иту екIуэкIа лек-
цэхэмрэ зэпсэлъэныгъэхэм-
рэ. Абыхэм кърихьэлIащ шко-
лакIуэрэ студенту мин 56-м 
щIигъу, адэ-анэу 1500-м 
нэблагъэ. 

«ЩIэблэ узыншэ-2024» 
Iуэхур егъэкIуэкIыным хэтащ 
КъБР-м щыIэ МВД-м Нарко-
тикхэр зэрызэблагъэкIым 

Республикэм и прокурату-
рэм Налшык къалэм и курыт 
еджапIэ №29-м прокуратурэ 
лэжьыгъэм хуэунэтIа и 
классхэм щIэсхэм зэIущIэ 
 ядригъэкIуэкIащ.

ПСАЛЪЭМАКЪ щхьэпэр ири-
гъэкIуэкIащ къэралым шына-
гъуэншагъэр къыщызэгъэ пэ-
щыным, лъэпкъхэм я зэхущы-
тыкIэр егъэфIэкIуэным, экс-
тремизмэмрэ терроризмэмрэ 
пэщIэтыным теухуа  хабзэр 
гъэзэщIэным кIэлъы плъы-
нымкIэ къудамэм и прокурор 
Бэрсэдж Алан. 

ЗэIущIэм щытепсэлъыхьащ 
иджырей зэманым экстремиз-

мэмрэ терроризмэмрэ къызэ-
рыунэху щIыкIэм, абы балигъ 
мыхъуахэр зэрыхашэм, экстре-
мист тхыгъэхэр, нэгъуэщIхэри 
зэрызэбрагъэхым.

ЕджакIуэхэм хэхахуэ гу лъра-
гъэтащ дзыхьщIыгъуэджэ 
хьэп шыпхэм ирихьэлIэмэ, са-
къыу икIи набдзэгубдзаплъэу 
щытын зэрыхуейм, экстремист 
хъыбархэр зэбгрезыгъэх ин-
тернет-ресурсхэм теухуахэр ха-
бзэхъумэ IэнатIэхэм и чэзум 
зэраIэрыгъэхьапхъэм. 

ШколакIуэхэм я куэдт зы-
тепсэ лъыхьым теухуа упщIэхэр 
икIи а псоми жэуап зэпкърыха 
къратащ.

БАХЪСЭН  Ланэ.

Сосмакъ Валентинэ къызэралъхурэ илъэс 90 ирокъу

Таурыхъым ухэзышэ макъ

пщащэр ириджауэ щытащ а хорым щы-

г
у
м
р
к
А
Х
н
х
т
т
а
с
а
х
х

г
г
Щ
н
х
щ
В
м
щ

Пшыхьхэр

Дыгъэм и нуррэ хуабагъэкIэ гъэнщIат

в
тх
А
л
к

и
н
гъ
л
а
у
М
и
и

щ
ж
е
у
х
Л
гъ
гъ
и
х

Илъэс 15-кIэ ягъэтIысынкIэ мэхъу
Урысей ФСБ-м и управленэу республикэм щыIэм,  КъБР-м 

щыIэ МВД-м и лэжьакIуэхэм экстремизмэм пэщIэт къэлъы-
хъуэныгъэхэр ирагъэкIуэкIыу къыщIагъэщащ Къэбэрдей-
Балъкъэрым щыпсэу цIыхуихым ялэжь хабзэншагъэр. 

КЪЫЗЭРЫЩIАГЪЭЩАМКIЭ, шэч зыхуащIхэм щIыпIэм щы-
псэу цIыхуитIыр ягъэшынэурэ я мылъкумрэ ахъшэрэ къыIэщIа-
хащ. 

Уголовнэ Iуэхухэр къаIэтащ УФ-м и УК-м и 163-нэ статьям и 
2-нэ Iыхьэм и «а», «б» пунктхэм, ещанэ Iыхьэм и «б» пунктым 
япкъ иткIэ. Хабзэм къызэригъэувымкIэ, апхуэдэ щIэпхъаджа-
гъэхэр зылэжьар илъэс 15-м нэскIэ ягъэтIыс. 

Мелуани 2,3-м щIигъу и уасэ фадэхэкI
Урысей ФСБ-м и управленэу КъБР-м щыIэм, МВД-м и 

лэжьакIуэхэм контрафакт продукцэхэр игъэкIыным пэщIэт 
къэлъыхъуэныгъэхэр ирагъэкIуэкIыу къыщIагъэщащ рес-
публикэм щыпсэухэм ящыщ цIыхуищыр хабзэншагъэкIэ 
фадэхэкIхэр гъэхьэзырыным зэрыпыщIар, маркировкэхэр 
темыту адэкIэ ирагъэкIын мурад яIэу. 

ДЗЭЛЫКЪУЭ районым къыщагъуэтащ фадэхэкI нэпцIхэр щэ-
хуу щагъэхьэзыр цех. Абы къыщытрахащ ирагъэкIыну хьэ зыр, 
спиртхэкI зэрыт, федеральнэ маркэхэмрэ акцизхэмрэ зы те мыт 
птулъкIэ мини 7,8-м щIигъу, сом мелуани 2,3-м щIигъу и уасэ. 

Уголовнэ Iуэху къаIэтащ УФ-м и УК-м и 171-нэ статьям и 2-нэ 
Iыхьэм и «б» пунктым ипкъ иткIэ. Апхуэдэ щIэпхъаджагъэ 
зылэжьар илъэси 5-м нэскIэ ягъэтIыс.

кIэлъыплъынымкIэ и управ-
ленэм, уголовнэ къэлъы хъуэ-
ныгъэмкIэ, балигъ мыхъуа-
хэм я IуэхухэмкIэ IэнатIэхэм я 
лэжьакIуэхэр, Урысей МВД-м 
районхэм щиIэ къудамэхэм я 
участковэхэр, апхуэдэуи 
 КъБР-м щыIэ УФСИН-м и 
лэжьакIуэхэр, министерствэ-
хэм рэ ведомствэхэмрэ я лIы-
кIуэхэр.

Полицейхэмрэ Узыншагъэр 
хъумэнымкIэ министерствэм 

и лэжьакIуэхэмрэ зэщIыгъуу 
рейдхэр ирагъэкIуэкIащ. Абы 
къриубыдэу полицэм и лэжьа-
кIуэхэм къапщытащ админи-
стративнэ хэщIапIэхэмрэ 
еджа пIэхэм къегъэщIылIа 
щIыпIэхэмрэ. 

Псалъэмакъ щхьэпэхэр 
драгъэкIуэкIащ еджапIэхэм я 
администрацэм я лIыкIуэхэм, 
социальнэ егъэджакIуэхэмрэ 
студентхэмрэ. 

Балигъ мыхъуахэмрэ щIа-

лэгъуалэмрэ куэду щызэхуэс 
щIыпIэхэр къызэхаплъыхьащ, 
наркотикхэкIхэмрэ акъылыр 
зыгъэутхъуэ пкъыгъуэхэмрэ 
щрагъэкIмэ къыщIагъэщын 
папщIэ. 

Апхуэдэуи къапщытащ 
транспорт IэнатIэ 23-рэ, абы 
хыхьэу автовокзалрэ станцу 
13, аэропортыр, гъущI гъуэгу 
вокзалыр, сату щIапIэу 100-м 
щIигъу. 

Наркотикхэр хабзэншагъэ-
кIэ игъэкIыным пыщIа хъы-
бархэр щызэбграгъэх интер-
нет-сайт 33-рэ къахутащ. Абы-
хэм ятеухуа тхыгъэхэр «Рос-
ком надзор»-м хуагъэхьащ, а 
сайтхэр зэхуащIын папщIэ. 

Iуэхур щрагъэкIуэкIым ят-
хащ балигъ мыхъуа я сабий-
хэр гъэсэным, егъэджэнымрэ 
зыхуей хуэгъэзэнымрэ епха 
къалэнхэр нэсу зымыгъэза-
щIэ адэ-анэ 59-м ятеухуа да-
гъуэхэр. 

КъинэмыщIауэ, уголовнэ 
Iуэху 14 къаIэтащ хабзэм еба-
къуэу наркотикхэкIхэр зэрыра-
гъэкIым ехьэлIауэ, апхуэдэ 
пкъыгъуэ зэмылIэужьыгъуэ-
хэу грамм 1050-рэ къытрахащ. 

 
ДЫГУЛЫБГЪУ  Жантинэ.

кIэлъыплъынымкIэ и управ- и лэжьакIуэхэмрэ зэщIыгъуу

Лэжьыгъэм кърикIуахэм ироплъэж

Спорт  хъыбархэр

Псалъэмакъ щхьэпэ драгъэкIуэкIащ

Мэкъуауэ Силинэ псоми ятокIуэ
Къыргъызстаным и къалащхьэ Бишкек щекIуэ-

кIащ мас-рестлингымкIэ дунейпсо чемпионатрэ 
 пашэныгъэр къэхьыным хуэунэтIа зэхьэзэхуэрэ. 
Абы хэтащ къэрал 22-м я спортсмен 300-м щIигъу.

УРЫСЕЙ Федерацэм и командэ къыхэхам хэту абы 
щыIащ Къэбэрдей-Балъкъэрым щыщ Мэкъуауэ Си-
линэ икIи пашэныгъэр къэхьыным хуэунэтIа дунейпсо 
зэхьэзэхуэм щытекIуащ. Дыщэ медалыр къихьын 
 папщIэ адыгэ пщащэм тригъэкIуэтащ Монголиемрэ 
Узбекистанымрэ я лIыкIуэхэр. Силинэ зыкъыщигъэ-
лъагъуэр зи хьэлъагъыр килограмм 50-м щIимыгъуа 
спортсменхэр зыхэт гупырщ. 

ЕкIуу зыкъыщагъэлъагъуэ
Олимп джэгухэм я чемпион Умаханов Мурад и са-

угъэтыр къэхьыным хуэунэтIауэ щэкIуэгъуэм и 28 - 
30-хэм Дагъыстэным и Хасавюрт къалэм ще-
кIуэкIащ щIалэгъуалэм бэнэкIэ хуитымкIэ я уры-
сейпсо зэхьэзэхуэ. Абы щызэпеуащ къэралым и 
щIыналъэ куэдым я бэнакIуэу 150-м щIигъу, я 
ныбжь кIэ илъэс 21-м щIимыгъуауэ.

КЪЭБЭРДЕЙ-БАЛЪКЪЭРЫМ и спортсменхэм зэ-
хьэ зэхуэм ехъулIэныгъэхэр щаIащ икIи медалищ абы 
къыщахьащ. Я хьэлъагъ елъытауэ зыхэта гупхэм япэ 
увыпIэхэр щаубыдащ Хасауов Смаилрэ (кг 74-рэ) 
Ехъу лIэ Азэмэтрэ (кг 97-рэ). Ещанэ увыпIэр зэпеуэм 
къыщихьащ Тхьэлыджокъуэ Сослъэн. Ар килограмм 
74-рэ зи хьэлъагъхэм яхэту мэбанэ.

АЛБЕРДЫКЪУЭ  Iэмин. 

ФСБ-м  и управленэу КъБР-м щыIэм къет


